
CONGREGATIO GENERALIS CXXXII 

21 septembris 1965 

Exc.mus P. D. PERICLES F E L I C E , arch. tit. Samosatensis, Ss. Con­
cilii secretarius generalis: 

Congregationem generalera 132 moderabitur em.mus ac rev.mus 
D. card. Gregorius Petrus Agagianian. Prosequetur discussio schematis 
de libértate religiosa. 

Patres venerabiles, Summus Pontifex, qui, uti scimus, die 4 octobris 
Neo-Eboracum se conferet ad consessum Nationum Unitarum, benigne 
disposuit ut secum iter facerent aliqui Patres Sacri Concilii qui Conci­
lium, varias nationes et ritus repraesentent. Hi sunt: em.mi ac rev.mi 
DD. cardd. Hamletus Ioannes Cicognani, a Secretis Status; Tisserant, 
Decanus; Agagianian; Gilroy; Spellman; Caggiano; Doi et Rugambwa. 
Censeo deferendas esse gratias Summo Pontifici qui dignatus est ipsum 
Concilium quasi repraesentari ubi ille nuntium pacis in nomine Domini 
afferet [plausus]. 

In hac congregatione, Patres venerabiles, distribuetur vobis relatio 
circa schema de Ecclesia in mundo huius temporis, et libellus qui con-
tinet nomina eorum qui partem habent in commissionibus conciliaribus: 
est quarta editio. 

Quoad schema de Ecclesia in mundo huius temporis, crastina praesto 
erunt vobis, Patres, versiones in linguas — textus lingua gallica exa-
ratus iam vobis distributus est — in linguam anglicam, hispanicam, ger-
manicam, italicam. In ingressibus huius aulae invenietis illos textus. 
Unusquisque habeat secum illum textum quem praefert, et puto, qui 
est propriae linguae. Attamen, uti ibidem notatur, textus officialis, circa 
quem fiet disceptatio et dein suffragatio, est textus latinus, Patribus iam 
missus, mandante Summo Pontifice. 

Lego nomina eorum, qui adhuc verbo uti petierunt circa schema de 
libértate religiosa: em.mi ac rev.mi DD. cardd. Henricus Dante et Ca-
rolus Journet; exc.mi ac rev.mi DD. Adam Kozlowiecki, arch. Lusa-
kensis in Zambia; Paulus Muñoz Vega, ep. aux. Quitensis in Aequatore; 
Thomas Holland, ep. Salfordensis in Anglia; Gabriel Garrone, arch. To-
losanus in Gallia; Geraldus de Proenca, arch. Adamantinus (Diaman-

tina) in Brasilia; Conradus Mingo, arch. Montis Regalis in Italia (Mon-
reale); Michaél Gonzi, arch. Melitensis (Malta); Dionysius Hurley, arch. 
Durbanianus (Durban) in África Meridionali; Ioannes Hervás, ep. Clu-
niacensis (Ciudad Real) in Hispania; Eugenius D'Souza, arch. Bhopa-
lensis in India; Ioseph Maria Cuenco, arch. Jarensis in Insulis Philip-
pinis; Ernestus Primeau, ep. Manchesteriensis in Statibus Foederatis 
Americae Septemtrionalis; Carolus Wojtyla, arch. Cracoviensis in Po­
lonia; rev.mus P. Athanasius Welykyj, sup. gen. Ordinis Basiliani S. Iosa-
phat; exc.mi ac rev.mi DD. Ioannes Abasólo, ep. Vijayapuramensis in 
India; Maximus Hermaniuk, arch. Vinnipegensis pro Ucrainis in Ca­
nadá; Armandus Fares, arch. Catacensis (Catanzaro) in Italia; Marianus 
Oblak, ep. aux. Jadrensis (Zadar) in Iugoslavia; Ioseph Vairo, ep. Gra-
vinensis et Montis Pelusii in Italia (Gravina); Hannibal Muñoz, arch. 
Neo-Pampilonensis (Neo-Pamplona) in Colombia; Remigius De Roo, 
ep. Victoriensis in Canadá; Ioseph Attipetty, arch. Verapolitanus in 
India; Mauritius Baudoux, arch. S. Bonifacii in Canadá; Antonius de 
Castro Mayer, ep. Camposinus in Brasilia. 

PATRUM ORATIONES 
(de libértate religiosa) 

1 
E M . M U S P. D. HENRICUS CARD. DANTE 

Venerabiles Patres, 

Quae em.mus Slipyj, ex iis quae passus est doctus, nobis in hac aula 
insinuavit, magnopere meditanda sunt; et quae meditatus sum ad schema 
nostrum pertinens, exponere vobis mihi liceat. 

Iamvero aequivocationem gravissimam toti schemati inesse animad-
verti. Nonne declaratio de libértate religiosa, id consequi vult, ut com-
muni iure statuto, religio nostra libere 1 omnino per orbem diffundatur? 
Ita quidem est. 

Hoc plañe intenderant, saeculo elapso, celeberrimi viri qui, ut La-
mennais et Montalembert et alii, doctrinam Liberalismi, qui catholicus 
appellatus est, secuti sunt; qui declarationem magnae Revolutionis gal-
licae de iuribus hominum decimam resonabant, scil.: « Nul ne doit étre 
inquieté pour ses opinions, méme religieuses, pourvu que leur manifes-
tation ne trouble pas l'ordre public, établi par la loi ». 

Attamen, omissis quae Papae elapsi saeculi huic theoriae adversantes 

docuerunt, liceat mihi doctrinam de « debitis limitibus », ultra quos pu-
blicum religionis exercitium praetergredi nequeat, impugnare. Haec 
enim doctrina omnino aequivoca esse probatur. 

Si enim tales limites, qui pax, civium iura, moralitas publica, in de­
claratione dicuntur, pro habitu habitudineque Status ad ius naturae per-
pendimus (Status inquam, qui limites illos statuerit) ex diversa immo 
vero ex inversa substantia constant. Et re quidem vera: 

a) Si Status qui « limites » illos statuerit, christianus est, ipsa 
ad ius naturae, plus minus reapse leges suas ordinemque suum iuridicum 
conformat; unde termini: pax, civium iura, moralitas publica, certum 
honestum rationabilemque sensum equidem continent. 

b) Si vero Status est paganus, « limites » isti, nisi a naturali iure 
forte praescindunt, generici sunt, et instrumentum tyrannidis fieri plañe 
possunt, non modo contra religiones falsas, verum etiam contra unam 
veram; sensus enim horum « limitum » aestimatio ab iis pendet qui 
Status administrant. 

c) Tándem si Status communisticus est, « limites » isti, scil.: pax, 
civium iura, moralitas publica, toto cáelo diversam substantiam immo 
vero inversam ...2 continent; quia tales « limites » contra ius naturae, 
proh dolor! Status id genus, plañe constituit vel statuere consuevit. 

Unde hi « limites » instrumentum certum tyrannidis sunt; et quod 
declaratio de libértate religiosa obtinere intendit, scil. religiosam liber­
tatem, ipsum a nobis in infinitum recedet. 

Immo vero: quo fortius aliqua religio naturali iure communistico 
Statui adhaerere videatur, eo vehementiore persecutione ab eodem Statu 
impugnatur. 

Quam ob rem schema non tales limites poneré debet, sed illos qui 
de ipso naturae iure statuuntur, a sana ratione perspectos, ne declaratio 
nostra, aequivocatione corrupta, praeter intentionem profecto sed tamen 
re, infensis Ecclesiae hostibus, instrumentum tyrannidis ipsa miserrime 
praebeat. Dixi. 

In textu scripto tradito: 1 libera. 2 (capovolta). 

Moderator: Exc.mus secretarius generalis leget suffragationem VII 
schematis de divina revelatione. 

Secretarius generalis: Prosequitur suffragatio circa schema de divina 
revelatione. Videatis, Patres venerabiles, pag. 16, n. 9 [cf. pag. 350 
nn. 9-10]. Patres, placet vobis an non placet textus perlectus? 

Communico vobis interea exitum suffragationis IV heri factae, nem­
pe, super integro cap. I: 

Suffragium tulerunt Patres 2.079 
Dixerunt placet 1.822 

non placet 3 
placet iuxta modum . . . . . 248 

Suffragia nulla 6 

Ergo textus in congregatione placuit. 

Nunc exitus suffragationis V, quae est I super cap. I I : 
Suffragia tulerunt 2.068 
Dixerunt placet 2.049 

non placet 15 
Suffragia nulla 4 

Nunc suffragatio VI, quae fuit ultima heri: 
Praesentes votantes 2.122 
Dixerunt placet 2.071 

non placet 49 
Suffragia nulla 2 

Ergo omnes textus placuerunt Patribus. 
Nunc suffragium feratis super textum quem modo legi: placet vel 

non placet. 

2 

E M . M U S P. D. CAROLUS CARD. JOURNET 

Venerabiles Patres, 

In hac quaestione de libértate religiosa, adest inter nos fundamen-
talis unitas doctrinalis et tamen diversitates, quae proveniunt praesertim 
ex praeoccupationibus pastoralibus multorum Patrum. 

Hae diversitates, videtur, possent pro magna parte reduci, si 
magis sublinearentur aliqua sequentia themata, quae in ipso schemate 
iam reperiuntur? sal.: 

1. Persona humana est membrum duorum ordinum socialium: nempe 
ordo temporalis et societatis politicae, et ordo spiritualis seu ordo Evan­
gelii et Ecclesiae. 

2. Quantum ad ordinem temporalem, dicendum est quod persona 

humana, quamvis sub uno aspectu sit pars societatis civilis, tamen trans-
cendit totum ordinem politicum per suam ordinationem ad bonum in-
commutabile et ad Deum suum creatorem. Unde sub hoc secundo re-
spectu, persona humana: a) est libera erga totam societatem politicam; 
sed b) debebit rationem Deo reddere omnium suarum optionum. 

3. Persona quae errat aut peccat, vel cuius conscientia errónea est, 
remanet tamen persona humana, et debet ut talis consideran a societate 
política in qua conversatur. Non poterit ab ea societate coerceri nisi in 
casu ubi ageret externe ad destruendum verum bonum publicum socie­
tatis. Sed huic personae competet reddere rationem coram Deo de cul-
pabilitate vel non-culpabilitate 3 suae ipsius conscientiae. 

4. Officium est societatis etiam civilis, explicite manifestandi in quo 
honore teneat Deum. Ergo potestas ipsa civilis non potest ignorare di­
versas familias religiosas in civitate vigentes, sed officii eius est recur-
rere ad eas ut digne ab ómnibus civibus Deus laudetur. 

5. Haec sint dicta de iuribus personarum humanarum. Sed christiani 
sciunt quod praeter hunc ordinem naturalem, Ecclesia, ex ipsa volúntate 
Dei et Christi, habet ius supernaturale et inviolabile, libere praedicandi 
Evangelium omni creaturae, et pro hac libértate mortui sunt apostoli 
et martyres. 

6. Ecclesiae rectores, a tempore Constantini et ultra, conversi sunt 
non semel ad brachium saeculare ut defenderent iura fidelium et ad ser-
vandum ordinem temporalem et politicum sic dictae « christianitatis ». 
Sed sub influxu ipsius praedicationis evangelicae, distinctio rerum tem-
poralium et rerum spiritualium paulatim magis explicata est, et hodie 
ómnibus patet. 

Ergo, et hoc est maximi momenti: principium doctrínale secundum 
quod res temporales de se subordinandae sunt rebus spiritualibus nullo 
modo tollitur, sed alio modo applicatur, scil. oppugnando errores armis 
lucis, non armis castrorum. 

Omnia haec themata continentur, nisi fallor, in ipso schemate decla­
rationis de libértate religiosa, ubi poterunt forsan in meliori luce poni. 
Et idcirco haec declaratio mihi videtur máxime approbanda. Dixi. Gratias. 

In textu scripto tradito: 1 ut. 2 inveniuntur. 3 innocentia. 

3 
EXC.MUS P. D. ADAM KOZLOWIECKI 

Archiepiscopus Lusakensis 

Venerabiles Patres, 
Loquor nomine non tantum meo, sed etiam aliquorum Patrum Afri-

cae Centro-Orientalis, nempe ex Zambia, Tanzania et Malawi — sed 
non omnium nomine 1 — quibus schema declarationis de libértate reli­
giosa valde placuit? 

Sed nunc, quia multa iam dicta sunt, tria postulata tantum pro-
ponimus 3. 

1. Praecise quia huic doctrinae tam fortiter favemus 4 cum quadam 
perplexitate notavimus5 doctrinam in schemate propositam fundatam 
esse in argumentis non semper sufficientibus, praesertim ex documentis 
praecedentium Summorum Pontificum desumptis, uti speciatim6 in 
nota 2 ad art. 2 fit. 

Petimus ut quotationes horum documentorum revisioni subiiciantur 
praesertim in luce eorum quae initio praesentis discussionis tam clare 7 

ab em.mo card. Urbani, nomine 32 episcoporum Italiae dicta sunt. 
2. Petimus etiam ut mens et significado singulorum praecipuorum 

terminorum, uti: ius, libertas, conscientia, etc., ut haec8 clare descri­
ban tur uti heri9 ab em.mo card. Wyszyñski postulatum est. Nemini enim 
latet libertatem religiosam restrictam hodie esse vel etiam totaliter sub-
latam a guberniis Statuum quae sic dictam « Chartam Nationum Uni­
tarum » signaverunt, chartam quae libertatem religiosam clare postulat, 
immo etiam a guberniis Statuum quae 1 0 in suis Constitutionibus theore-
tice libertatem religiosam ..." concedunt. Loquimur tamen de iisdem 
verbis, sed varias significationes his verbis dant. Petimus ut saltem Ec­
clesia idem sentiat de his verbis.12 

3. Tándem 13 eadem clarificado pro ipsis catholicis necessaria videtur. 
Multus enim hodie sermo fit de libértate, et hoc quidem rectum, rectis-
simum 1 4 est. Sed libertas humana, tam naturalis quam christiana, intelligi 
nequit nisi simul et eadem emphasi sermo fiat de iuribus Dei et de 
auctoritate quam Deus, sive directe per Seipsum sive indirecte 1 5 per ho­
mines, exercet. Ubicumque de libértate est sermo, etiam dicatur oportet 
de obligatione hominis sese auctoritati Dei, immo etiam auctoritati ho­
minum quibus Deus et in quantum Deus ipsis auctoritatem communi­
cavit, submittendi. 

Enuntiatio huius doctrinae praesertim hodie necessaria videtur, cum 
mala, quibus in hoc Concilio mederi intendimus 1 6, ex duplici fonte pro-

veniunt: ex una parte ex abusu auctoritatis religiosam libertatem iniuste 
restringen tis, et ex altera parte ex abusu libertatis quae saepe confundi-
tur cum independentia totali, cum arbitrarietate, immo cum licentia et 
dissolutione. 

Idcirco contra beneplacita eorum qui hodie non solum extra Eccle­
siam, sed etiam intra Ecclesiam ad libertatem conscientiae continuatim 
provocant, de conscientia autem recta, hoc est, de conscientia obiective 
formata secundum voluntatem Dei, vix solliciti sunt, schema « de libér­
tate religiosa » multo clarius loquatur oportet. Dixi. 

In textu scripto tradito: 1 deest. 2 placet. 3 deest. 4 favent. 
5 notaverunt. 6 deest. 7 deest. 8 deest. 9 deest. i 0 immo 
etiam. 1 1 clare postulantem. 1 2 deest. 1 3 deest. 1 4 deest. 
1 5 deest. 1 6 doctrina in praesenti schemate contenta mederi intendit. 

Textus additus: 
Schema de libértate religiosa in genere valde placet et plura bona elementa 

continet. 
Faveo proinde schematis promulgationi et quidem non tam ob motiva oppor-

tunitatis quam potius quia iura et dignitas personae humanae agnitionem liberta­
tis religiosae postulant, omnem vero coercitionem et vim excludunt. 

Praecise autem quia tam fortiter huic doctrinae faveo, cum quadam perple-
xitate notavi, quod redactores schematis non raro doctrinam in schemate propo-
sitam confirmare et iustificare intendunt documentis praecedentium Summorum 
Pontificum, quae tamen intentum probare non videntur. 

Sic in n. 2 schematis adicitur nota 2 in qua recurrí tur ad quattuor textus Sum­
morum Pontificum Leonis X I I I , Pii XI , Pii XI I et Ioannis XXII I , qui textus tamen 
omni vi probativa carent relate ad doctrinam in hoc numero schematis propositam. 

Observationes meas huc spectantes in scriptis secretariatui tradam. Unum autem 
exemplum concretum hic explicite adducere velim cum intime cohaereat cum emen-
datione magni momenti quam deinceps proponam. 

Iamvero, schema de libértate religiosa in n. 2 sequens principium fundaméntale 
enuntiat: « Itaque haec Vaticana Synodus declarat ius ad libertatem religiosam 
esse revera fundatum in ipsa dignitate personae humanae qualis et ratione et má­
xime verbo Dei revelato cognoscitur » (schema, n. 2 ) . 

Ad hoc principium iustificandum, redactores, omissis quibusvis argumentis 
scripturisticis, primo et principan' loco citant sequentia verba quae Summus Pon­
tifex in Encyclica Pacem in terris scripsit: « In hominis iuribus hoc quoque nume-
randum est, ut et Deum, ad rectam conscientiae suae normam, veneran possit, et 
religionem privatim publice profiteri » (IOANNES XXII I , Litt. Encycl. Pacem in ter­
ris, 11 aprilis 1963: A.A.S., 55 [ 1 9 6 3 ] , pp. 260-261). 

Summus Pontifex Ioannes XXII I ergo in hoc textu unice et exclusive loquitur 
de iure hominis, ut Deum veneran possit ad rectam conscientiae suae normam, et 
nequáquam loquitur de iure hominis, ut Deum veneran possit ad normam suae 
conscientiae vel rectam vel non rectam. 

Expressio de recta conscientiae suae norma, a Summo Pontifice Ioanne XXIII 

sane non inconsulto adhibita fuit, sed utique diserta opera et ob motiva valde clara. 
Admitti ergo nequit quod redactores schematis ad hunc textum Ioannis XXIII 
referunt et tamen sine ulla iustificatione in hoc eodem n. 2 et alibi passim loquun-
tur non de recta conscientiae norma, sed de norma conscientiae simpliciter. 

Talis modus citandi sane placeré nequit et cum sit frequentissimus in hoc sche­
mate, accurata revisio omnium et singularum notarum absolute necessaria esse 
videtur. 

Quod ad ipsam doctrinam in schemate propositam attinet, insistere velim ut 
schema, inhaerens integris verbis Ioannis XXII I aÜorumque tot Summorum Pon-
tificum, inde ab initio et modo utcumque inambiguo loquatur non iam de norma 
conscientiae sic et simpliciter sed de norma conscientiae recta. 

Talem autem conscientiam rectam sibi efformare unusquisque homo tenetur 
et ad ipsam sibi efformandam constanter tendere debet. 

Hodie muí tus in Ecclesia est sermo de libértate, et hoc quidem optimum est. 
Sed libertas humana, naturalis et christiana, intelligi nequit nisi simul etiam et eadem 
cum emphasi sermo fiat de iuribus Dei et de auctoritate quam Deus sive directe 
per seipsum sive per homines exercet. Ubicumque de libértate est sermo, etiam 
dicatur oportet de obligatione hominis ut dociliter sese submittat auctoritati Dei 
et auctoritati hominum quibus Deus et inquantum Deus ipsis auctoritatem com­
municavit. 

Enuntiatio huius doctrinae praesertim hodie necessaria est, cum libertas saepe 
confundatur cum independentia totali, cum arbitrarietate, immo cum licentia et 
dissolutione. Vera autem libertas filiorum Dei ea est quae voluntati Dei et aucto­
ritati divinitus constitutae in plena suiipsius submissione et oboedientia perfecte 
adhaerere conatur. 

Idcirco, contra beneplacita eorum qui hodie intra et extra Ecclesiam ad liber­
tatem conscientiae continuatim provocant, de conscientia autem recta — h. e.: de 
conscientia obiective formata secundum voluntatem Dei — vix solliciti sunt, hoc 
schema de libértate religiosa multo clarius loquatur oportet. 

Qua de re propono ut singuli textus schematis qui de libértate conscientiae 
sic et simpliciter sumpta loquuntur, subiciantur revisioni et ubique clare sermo 
sit de iuribus conscientiae rectae et de obligationibus hominis ut constanter verita­
tem inquirat doñee conscientiam rectam hac in re sibi formaverit. 

Unice hoc modo schema veram et authenticam libertatem religiosam promo-
vebit et homines nostrorum temporum efficacius conducet ad veram Christi Eccle­
siam, qui est via veritas et vita. 

\_Subscripserunt etiam] J . Holmes-Siedle; J . Corboy; H. van Elswijck; R. Pail-
loux; J . Jobidon; F. Courtemanche; C. Msakila. 

Moderator: Exc.mus secretarius generalis legit suffragationem VII I 
super integro cap. I I : de revelationis transmissione. 

Secretarius generalis: Fit suffragatio super integro cap. I I schematis 
de divina revelatione, hac formula: Hoc caput integre sumptum placet-
ne vobis Patribus, non placet, an placet iuxta modum? Ergo nunc triplex 
formula. Qui modos apponit, velit eos daré assignatoribus locorum una 
cum scheda. 

4 

EXC.MUS P. D. PAULUS MUÑOZ VEGA 
Episcopus tit. Ceramensis, coad. s. d. Quitensis 

Venerabiles Patres conciliares, 
Doctrina praesentis schematis adeo ampie discussa est, ut iam clare 

tangere liceat — ut opinor 1 — tum cardinem rationum ob quas plures 
Patres ipsum in sua substantiali integritate probandum esse censent, 
tum etiam cardinem difficultatum quas alii Patres inveniunt admodum 
graves et serias. 

Non loquar nec de illis nec de his, cum iam abundantissime de utris-
que fuerit sermo. Sed breviter agere velim de puncto quodam in quo, 
ut videtur, consistit hic quem vocamus cardinem problematis quod in 
hac aula discutí tur. 

Commissio, quae textum declarationis exaravit, accuratissime restrin-
xit eius obiectum fórmale ad hoc exclusivum quaesitum: quaenam liber­
tas competat personae humanae et communitatibus in re religiosa secun­
dum iuris naturalis principia, seu quale et quantum sit ius naturale ad 
libertatem in religione privatim et publice profitenda iuxta dictamen 
propriae conscientiae. Non vero in obiecto Declarationis includere voluit 
quaestionem magis altam et primariam pro theologia: quale, videlicet, 
et quantum sit ius ad libertatem religiosam, quod in revelatione divina 
continetur et promulgatur ut ius ómnibus et singulis hominibus conces-
sum profitendi libere religionem Christi, quae est única vera religio. 

Schema igitur excogitatum et redactum est cum conscia quadam 
abstractione philosophico-iuridica. Hoc iterum iterumque animadvertere 
oportet, ut rectum iudicium de doctrina schematis formuletur2 Nulla-
tenus negatur ...3 quaestionem religiosam in sua exsistentia concreta in-
volvere iura et officia quae nobis deteguntur mediante revelatione super­
naturali; sed schema abstrahit ab hac realitate supernaturali, praescindit 
ab eius consideratione theologica et intendit sistere unice in campo iuri-
dico-sociali. 

Ratio huius restrictionis provenit ex hoc quod praesens documentum 
conciliare dirigitur formaliter ad universum mundum hodiernum, in quo 
vigent fere universaliter structurae religioso-sociales pluralistae; ineptum 
proinde videretur4 declarationem fundare in doctrinis quae nonnisi per 
revelationem supernaturalem et fidem acceptantur. 

Sed nobis videtur quod textus declarationis, propter hunc laudabi-
lem scopum, nimium tamen 5 eradicaverit problema libertatis religiosae 



430 ACTA CONC VATICANI II - PERIODUS IV 

a suis fundamentis theologicis. Exinde credimus provenire illa ambiguitas 
quae plures Patres anxios tenet circa consequentias declarationis, prae­
sertim in campo pastorali!' 

In quovis textu conciliari interest máxime cerneré unde doctrina 
proposita desumat suam profundiorem vim et lucem. Iam vero, fatendum 
est quod doctrina textus, etsi genuine catholica, innititur tota 7 in studiis 
recentioribus circa originem iuris personalis et socialis, circa societatem 
et Statum eorumque relationes 8 cum religione, studia quae nobis 9 non 
videntur adeo matura 1 0 ut textui conciliari praebeant fundamentum in-
concussum. Schema11 aliquantulum pragmatice libertatem religiosam 
considerat praevalenter sub aspectu sociali-iuridico, sine sufficienti re­
spectu ad fundamenta theologica. Haec nobis videtur quaedam praecipua 
deficientia, quae tamen superar i possit quin opus sit novum schema 
redigere.12 

Magni est momenti sine dubio, in actuali situatione histórica Ec­
clesiae et mundi, ut a Concilio clare proponantur ipsius iuris naturalis 
principia ad libertatem religiosam pertinentia; sed impossibile est ple-
nam claritatem de hac veritate habere, nisi simul cernantur relatio et 
nexus quos habet ius naturale ad libertatem religiosam cum iure super-
naturali ad libertatem « qua Christus nos liberavit » ...13 

Hic fortasse latuit in compositione textus aliquod principium satis 
praecipuum ut declaratio plene et profunde conscientias illuminare possit. 
Nempe, quod secundum plenum consilium Dei de homine omnis libertas 
religiosa, etiam in mínimo suo ambitu habita,14 non tribuitur personae 
humanae nisi intuitu supremi sui finis assequendi. 

Religio Christi certe 1 5 non posset in vita personali et sociali suam 
expressionem vivam et summe realem habere, nisi adesset libertas. Ius 
supernaturale ad libertatem quam Christus nobis contulit supponit ius 
naturale ad libertatem religiosam fundatum in natura personae humanae, 
ut bene statuitur in textu.16 Sed hoc ius naturale non existit ratione sui 
et per se; ideo existit ut verificetur libertas qua homo personaliter respon­
deré possit vocationi suae supernaturali in Christo. Omnis religiosa 
libertas ordinatur ad hunc finem.11 Hoc nobis videtur esse aliquod prin­
cipium necessario prae oculis habendum ad meliorem et aptiorem expla-
nationem obiecti declarationis, et etiam ad eius interpretationem dandam 
postmodum in campo pastorali. Si sub hac luce ipsa intellegatur facilius, 
ni fallor, nonnullae fundatae anxietates dissipari poterunt.1* 

Per modum conclusionis, haec ...19 suggerere volumus, nomine etiam 
episcoporum Nationis Aequatorianae: 

1. Exordiatur declaratio quodam numero, in quo succincte quidem 

sed nervose enuntietur doctrina Ecclesiae circa ius primarium hominum 
ad libertatem quam Christus religioni suae tribuit et imposuit. 

2. Retineatur ut obiectum specificum declarationis affirmatio iuris 
ad libertatem religiosam in dignitate personae humanae fundati, non 
tamen insistendo, quasi exclusive, in conceptione quadam 2 0 technica et 
iuridica, disiuncta a realitate morali et supernaturali, quia quamdiu prae-
dominet haec abstractio aderit periculum interpretandi doctrinam decla­
rationis in sensu indifferentismi religiosi et neutralitatis Status ...21 

3. ...22 Illa pars textus quae explanat quamdam demonstrationem ve­
ritatis de iure naturali ad libertatem religiosam argumentis desumptis 
sive ex ratione, sive ex revelatione, revideatur accurate, ita ut elementa 
demonstrationis non adeo certa et solida amoveantur. 

In textu scripto tradito: 1 deest. 2 deest. 3 in schemate. 4 es­
set. 5 deest. 6 deest. 7 deest. 8 eiusque relationem. 9 quae. 
1 0 maturae. 1 1 Ideo non placet Índoles schematis in quantum. 1 2 deest. 
13 (Gal. 5, 1). 1 4 deest. 1 5 deest. 1 6 deest. 1 7 deest. 1 8 deest. 
1 9 quattuor puncta. 2 0 mere. 2 1 ac societatis. 2 2 Cum agitur de 
Índole Status eiusque competen tia in re religiosa definiendis, retineatur utique di­
stinctio inter societatem et Statum; sed ad huius finem et competentiam exactius 
tradendam, multum optamus ut ratio habeatur doctrinae quam hesterna die expo-
suit em.mus card. Browne, cui adhaeremus. 4. 

Moderator: Velitis audire, venerabiles Patres! 
Circa schema declarationis de libértate religiosa locuti sunt in aula 

conciliari in ista quarta sessione 62 Patres. Disceptatio videtur satis ac 
late producta esse. Hinc moderatores deliberaverunt proponere vobis, 
venerabiles Patres, quaesitum hoc: « placetne finem imponi discepta-
tioni in aula circa schema de libértate religiosa? » 

Quibus placet finem imponi, ii velint surgere; quibus vero non placet 
finem imponi, velint manere sedentes in suis subselliis. Assignatores 
locorum notabunt modum sese gerendi Patrum et referent. \lntervallum~\ 

Placuit Patribus pro máxima maioritate finem imponi disceptationi. 
Fere unánimes. 

Nunc exc.mus P. D. Aemilius Ioseph De Smedt, ep. Brugensis, re­
lator schematis, pauca verba faciet per modum conclusionis. 

EXC.MUS P. D. AEMILIUS IOSEPH M. DE SMEDT 
Episcopus Brugensis 

Relator 

Venerabiles Patres, 

Ad textum recognoscendum in hac nostra disceptatione valde con­
structiva allata sunt multa elementa pretiosa. Gratias agimus Patribus 
qui oratione et studio suo commissionem nostram adiuvare voluerunt. 

Serio studio nunc submittemus omnes et singulas emendationes. 
Liceat iam nunc hic enumerare quasdam observationes, inter se 

saepe sat oppositas, quae prima facie mutationem et ameliorationem 
textus postulare videntur et ad quae specialiter attendemus. 

1. Quoad notionem et momentum libertatis religiosae. Petitur ut 
utamur expressione « de libértate civili ac sociali in re religiosa », ut 
melius definiatur res religiosa et modo magis positivo definiatur 1 immu-
nitas a coercitione. Accuratius distinguendae dicuntur libertas moralis 
et libertas religiosa. Vitandae affirmantur expressiones quae videntur 
favere indifferentismo religioso vel falso irenismo vel laicitati potestatis 
publicae et scholarum. Clarius indicetur utilitas, etiam pro progressu 
religionis, observationis dignitatis personae et educationis ad persona­
li ter agendum. Exponan tur, petitur2 consectaria pastoralia libertatis 
religiosae. 

2. Quoad argumenta: Expungenda dicitur mentio conscientiae in 
iustificatione libertatis religiosae et melius ordinanda vel forte in bre-
viorem formam reducenda pars scripturistica. 

3. Quoad limites libertatis religiosae: Clarior et profundior petitur 
expositio notionis pacis publicae, ordinis publici, boni communis. 

4. Quoad oficia personae: Modo firmiore affirmanda dicitur obli­
gado quaerendi veritatem, agnoscendi iura divina, colendi Deum, ob-
servandi iura Ecclesiae catholicae et officium oboediendi in Ecclesia. 

Nobis dictum est multas difficultates et obscuritates evanescere 
posse 3 si quis attente legit longam relationem quae in fine libelli vobis 
traditi impressa est. Forsitan quaedam praecisiones ibi expositae in 
ipsum textum introducendae erunt. 

Ad concordiam circa hunc textum attingendam debebimus attendere 
ad hoc quod agitur hic de problemate novo: nempe de libértate civili et 
sociali in exercenda religione. 

Solutio huius novi problematis exigit progressum in explicitatione 
doctrinae catholicae. Hoc cohaeret cum progressu qui invenitur in expli­
citatione doctrinae catholicae de re sociali (cogitetis progressum doctr i-

nalem factum 4 inde a Rerum Novarum per Quadragesimo Anno usque 
ad Mater et Magistra et Vacem in Terris). 

Hoc nostrum 5 problema adamussim distinguendum est a quaestio-
nibus connexis. 

a) Vrimum problema connexum: de obligatione in ordine morali. 
In ordine morali omnes homines, omnes societates, omnes auctoritatem 
civilem gerentes obiective et subiective debent (i. e. moraliter obligan-
tur) quaerere veritatem, et moraliter eis non licet propugnare falsum. 

b) Secundum problema mor ale connexum: de officio et iuribus 
Ecclesiae et de officio morali hominum erga Ecclesiam catholicam eiusque 
doctrinam ac mandata. Ecclesia habet officium et ius praedicandi Iesum 
Christum. Nulla instantia humana obiective moraliter libera est in accep-
tando vel respuendo Evangelium et Ecclesiam veram. Et haec obligatio 
est etiam subiectiva quatenus perspicitur. Fideles, immo omnes homines 
moraliter obligantur ad recte formandam conscientiam et ad vivendum 
iuxta eam. 

Ab his quaestionibus moralibus connexis sedulo 6 distinguenda est 
quaestio nostra nova. Nunc enim examinatur utrum personae humanae 
in societate humana ...7 agnosci possit ut libera sit a coercitione ex parte 
aliorum hominum societatis et potestatis publicae* 

In solvendo hoc novo problemate debemus ad generaliora nos limi­
tare. Ulterioribus disquisitionibus theologorum et magisterio ordinario 
oportet relinquamus ea puncta quae nondum sunt matura. 

Venerabiles Patres, secundum vestras observationes schema nostrum 
re-emendatum 9 re-re-emendabimus et textum recognitum vestrae suf-
fragationi submittemus. Constitutiones de Liturgia, de Ecclesia, de Oecu-
menismo post longiores et forte difficiliores vicissitudines demum fere 
unanimi consensu a Synodo nostra suffragati sunt. Fiduciam habemus 
quod, assistente Spiritu Sancto, fine finaliter similis concordia et unani-
mitas obtinebitur quando praesens declaratio cum vestro fraterno adiu-
torio adamussim erit recognita. Et ad hunc finem, ad hanc unitatem  1 0  

moralem obtinendam, Commissio nostra quae recognitionis textus re-
sponsabilis est, cum vera gratitudine accipiet collaborationem omnium 
Patrum cuiusvis sint opinionis. Dixi. 

In textu scripto tradito: 1 deest. 2 deest. 3 deest. 4 de pro-
gressu doctrinali. 5 deest. 6 deest. 7 ius. 8 deest. 9 deest. 
1 0 unanimitatem. 

Moderator: Exc.mo relatori gratias ex corde agimus. Exc.mus secre­
tarius generalis nunc leget suffragationem IX de divina relatione. 

28 

Secretarius generalis: Videatis pag. 21, cap. I I I : De Sacrae Scrip­
turae divina inspiratione et de eius interpretatione, n. 11 [c/. pag. 355~\. 
Patres venerabiles, placet an non placet? 

Moderator: Venerabiles Patres, velitis attendere voto quod nomine 
moderatorum nunc enuntiabit exc.mus secretarius generalis. 

Secretarius generalis: Patres venerabiles, em.mi moderatores vobis 
proponunt hanc quaestionem, cui respondendum est per suffragium in 
schedula. Bonum est ut, si potestis, scribatis. 

« Utrum textus re-emendatus de libértate religiosa placeat Patribus 
tamquam basis definitivae declarationis ulterius perficiendae iuxta doctri­
nam catholicam de vera religione et emendationes a Patribus in discep-
tatione propositas et approbandas ad normam Ordinis Concilii? » 

Responsio, Patres venerabiles, dúplex tantum esse potest: placet, 
non placet. Ergo, cogítate et votum vestrum apponatis in schedula, quae 
mox vobis distribuetur ... Ne confusio fiat cum schedula praecedenti, 
nunc distribuitur schedula in qua exprimendum est suffragium circa hoc 
quaesitum. Et schedula fert numerum 293. \lntervallum\. 

Nunc, ut mihi refertur, omnes schedae pro textu cap. I I I de divina 
revelatione ablatae sunt, et distribuuntur schedae in quibus est manife-
standum suffragium circa quaesitum quod proposui et iterum lego ... 

Ut dixi, numerus schedae — potestis etiam conferre in latere sini-
stro, in parte alta schedae — est 293. Ne ullus error fiat. 

Ergo quaeritur nomine em.morum moderatorum: « Utrum textus 
re-emendatus ... ». Ad hoc quaesitum respondeatis, quaeso, placet vel 
non placet. 

Interea prosequitur congregatio generalis et fit transitus ad discep-
tandum circa schema de Ecclesia in mundo huius temporis. Moderabitur 
em.mus ac rev.mus D. card. Iacobus Lercaro. 

Post relationes, verbo uti petierunt: em.mi ac rev.mi DD. cardd. 
Franciscus Spellman, arch. Neo-Eboracensis (New York) in Statibus 
Foederatis Americae Septemtrionalis; Iacobus Lercaro, arch. Bononien-
sis in Italia; Bernardus Alfrink, arch. Ultraiectensis (Utrecht) in Neer-
landia; Ioannes Landázuri, arch. Limanus in Peruvia; Radulfus Silva 
Henriquez, arch. S. Iacobi in Chilia. 

Moderator: Transitus ergo fit ad disceptationem circa schema con-
stitutionis pastoralis de Ecclesia in mundo huius temporis. Antequam 
vero disceptatio initium habeat, loquatur exc.mus relator D. Gabriel Gar-
rone, arch. Tolosanus, ut legere velit relationem generalem. 

DISCEPTATIO 

1 - CONSTITUTIO PASTORALIS 
DE ECCLESIA IN MUNDO HUIUS TEMPORIS * 

PROOEMIUM 

1. [De coniunctione Ecclesiae cum tota familia gentium]. Gau-
dium et spes, luctus et angor hominum huius temporis, pauperum prae­
sertim et quorum vis afflictorum, sunt etiam gaudium et spes, luctus 
et angor, membrorum Populi Dei, nihilque humanum invenitur, quod in 
corde Christi discipulorum non resonet. Ecclesia enim seu Populus 
Dei coalescit ex hominibus qui in Christo coadunantur et a Spiritu 
Sancto diriguntur in sua ad Regnum Patris peregrinatione et qui nun-
tium salutis ómnibus proponendum acceperunt. Quapropter ipsa sentit 
se cum genere humano eiusque historia intime esse coniunctam et 
revera coniuncta est. Hodie ceterum, magis quam olim, omnes terrae 
incolae, cuiuscumque stirpis, coloris, opinionis, socialis originis aut 
religionis, agnoscere debent omnium sortem tam in prosperis quam in 
adversis rebus esse communem communeque iter ómnibus instituendum 
versus finem nonnisi sub umbris clarescentem. 

2. [Ad quosnam Concilium sermonem dirigat]. Quapropter Con­
cilium Vaticanum secundum, postquam mysterium Ecclesiae penitius 
investigare sategit, iam non tantum ad Ecclesiae filios omnesque Christi 
nomen invocantes, sed etiam ad universos homines incunctanter sermo­
nem convertit. Cunctis exponere cupit, quomodo Populi Dei, Ecclesiae 
videlicet, praesentiam ac navitatem in mundo hodierno concipiat. 

* In initio fasciculi dicebatur: « Ss.mus Dominus Noster Paulus Pp. VI , in 
audientia hac die infrascripto impertita, statuere dignatus est ut hoc schema, de 
quo in Concilio Oecumenico Vaticano Secundo deliberabitur, ad eiusdem Concilii 
Patres transmitteretur ». 

Ex Aedibus Vaticanis, die XXVIII mensis Maii, anno MCMLXV. 

HAMLETUS IOANNES Card. CICOGNANI 
a publicis Ecclesiae negotiis 

Verba, initio singulorum numerorum litteris inclinaos inter uncos [ ] posita, 
in redactione definitiva tollentur. 

[5] Nomine « mundi » hic intelligimus ex una parte caelum et terram 
seu universitatem rerum a Deo creatarum, ex altera parte universam 
familiam humanam, cuius membra, quamvis peccatores sint, a Deo 
tamen personaliter diliguntur, pro quibus Christus seipsum tradidit et 

25 postea resurrexit1 et qui omnes una eademque gaudent vocatione divina; 
licet « mundus » quatenus sub signo Maligni positus est, Deo hoc tem­
pore adversetur, doñee in fine et ipse per fidem salvetur.2 Illum uno 
verbo dicimus mundum, quem sic dilexit Deus ut Filium suum Unige-
nitum daret 3: Christum nempe, lucem mundi.4 

30 3. [De ministerio homini praebendoj. Nostris hisce diebus genus 
humanum, de propriis inventis propriaque potestate miratus, saepe 

[6] tamen anxias agitat quaestiones de hodierna mundi evolutione, de loco 
et muñere hominis in orbe universo, de sui « individualis » ac « col-
lectivi » conaminis sensu, de ultimo rerum et humanitatis fine. Qua­
propter Concilium, fidem testificans et exponens, coniunctionem, obser-

5 vantiam ac dilectionem Populi Dei erga hominum familiam eloquentius 
demonstrare non valet, quam instituendo cum ea de variis illis proble-
matibus colloquium, lumen afferendo ex Evangelio depromptum, atque 
humano generi salutares vires suppeditando, quas ipsa Ecclesia, Spiritu 
Sancto ducente, a Fundatore suo accepit. Hominis enim persona sal­

ió vanda humanaque societas instauranda est. Homo igitur, ac quidem 
homo totus cum corpore et anima, corde et conscientia, mente et vo­
lúntate, in capite nostrae explanationis collocabitur. 

Ideo cum Episcopi, in communione cum Summo Pontífice, altissi-
mam vocationem hominis ante oculos ponunt, divinum quoddam semen 

15 in eo insertum asseverantes et generi humano sinceram cooperationem 
Ecclesiae offerentes ad meliorem fraternitatem omnium instituendam, 
nulla ambitione terrestri mo ven tur,5 sed unum tantum desiderant: 
nempe ducente Spiritu Sancto opus ipsius continuare Christi, qui in 
mundum venit ut testimonium perhiberet veritati, ut salvaret, non 

20 iudicaret, ut ministraret, non ut sibi ministraretur.6 

EXPOSITIO INTRODUCTIVA 

DE HOMINIS CONDICIONE IN MUNDO HODIERNO 

4. [De spe et angore], Ad tale propositum exsequendum, oportet 
cognoscere et intelligere mundum in quo vivimus, necnon exspectationes 
et appetitiones et indolem saepe « dramaticam » quibus notatur. Idonei 
auctores quosdam principaliores huius mundi aspectus sequenti modo 

25 delineant. 

Hodie genus humanum in nova historiae suae aetate versatur, in qua 
profundae et céleres mutationes ad universum orbem progressione qua-
dam extenduntur. Ab ipso homine eiusque intelligentia et velut creativa 
industria excitatae, in ipsum hominem recidunt, in eius iudicia et desi-
deria, « individualia » et « collectiva », in eius modum cogitandi et 
agendi tum circa res tum circa homines quibuscum vivit, ita ut plures 
de vera sociali et « culturali » transformatione loqui non dubitent. 

Ut in repentino incremento saepius contingit, haec transformatio 
non leves secum fert difficultates. Ita nunquam homo potestatem suam 
tam late extendit quam nostra aetate; at eam non semper ad suum ser-
vi tium redigere valet. Proprii cordis intimiores recessus altius pene-
trans, saepe de seipso magis incertus apparet. Leges vitae socialis pede-
tentim clarius detegens, de directione eis imprimenda anceps haeret. 

Nunquam genus humanum tantis divitiis, facultatibus, potentiis 
oeconomicis abundavit, dum tamen ingens pars incolarum orbis fame 
torquetur et innumeri litterarum ignorantia plañe laborant. Nunquam 
mundus suam unitatem necnon singulorum « complementariam » indo­
lem in ineluctabili coniunctione animorum tam vivide persensit, et 
nunquam sicut hodie, viribus inter se pugnantibus, tam graviter in op-
posita distrahitur, dum novum bellum cuneta usque ad ima destruere 
minatur. 

Plurimi exinde coaevi nostri, inter spem et angorem agitati, de 
praesenti rerum cursu sese interrogantes, inquietudine premuntur. Qui 
cursus rerum hominem ad respondendum provocat, immo ineluctabili-
ter constringit. 

5. [De profunde mutatis condicionibus\. Hodierna animorum com-
motio et vitae commutatio connectitur cum plena quadam rerum trans-
mutatione, quae in mentem inducitur per praevalentes scientias de re 
mathematica et physica necnon de ipso homine tractantes, et in actione 
applicatur per artes technicas, ex iisdem scientiis exortas. 

Mens scientifica rationem « culturalem » modosque cogitandi ho­
minum aliter quam antea finxit. Technicae artes eo progrediuntur ut 
faciem terrae transforment et, post spatium planetarum, nunc etiam trac-
tus intersidereos subigere conantur. 

Super témpora quoque homo quodammodo sui intellectus dominium 
dilatat: ver sus praeterita, ope cogni tionis historicae; versus futura, 
verisimilium rationum computatione (calculus probabilitatum), arte pro­
spectiva et bonorum ac virium conspirante dispositione (planificado). 

Hodierna amplificado demographica ex praedicta technica perfectio-
ne ex parte consequitur, et genus humanum de incremento proprio prae-
videndo iam et ordinando magis magisque cogitat. 

[7] Insimul progredientes scientiae biologicae, psychologicae et sociales 
30 hominem ad altiorem cognitionem sui non solum perducunt, sed capa-

cem eum eíEciunt ut, technice elaborando actionem circa consimiles 
suos, in vitam societatis directe vim exerceat. 

Nova denique et aptiora communicationis socialis instrumenta ad 
modos cogitandi et sentiendi quam citissime et latissime diffundendos 

35 máxime conferunt. Quidquid magni accidit, statim in ómnibus orbis 
plagis cognosci tur et connexas repercussiones excitat. 

Unde ipsa historia tam rápido cursu acceleratur ut singuli vix eam 
prosequi valeant. Única ratio consortionis humanae efEcitur, non am-
plius inter varias velut historias divisa, et homo minus ac minus soli 

4o naturae fluxui se sen tit obnoxium. 
Ita genus humanum a notione magis « statica » ordinis rerum ad 

notionem magis « dynamicam » atque « evolutivam » transit, unde na-
scitur complexio problematum inaudita. Plurima igitur rursus examini 

[8] et « analysi » subicienda sunt, atque in partes resolvenda substantiales 
et accidentales, postea rursus componendas, ut omissis ubi necesse 
fuerit accidentalibus, essentiales in novas redintegrentur syntheses, quae 
et ipsa quasi per ignem experientiae probanda erunt.7 

5 6. \_Mutationes in ordine sociali]. Eo ipso communitates locales 
traditionales, uti sunt familiae patriarchales, « clani », tribus, pagi, varii 
coetus et consortionis socialis necessitudines pleniores in dies immuta-
tiones experiuntur. 

Typus « industrialis », qui dicitur, societatis paulatim praeponderat, 
ío quasdam nationes ad oeconomicam opulentiam adducens, et notiones 

et conditiones vitae socialis, a millenniis constituías, penitus subvertens. 
Usus ac studium vitae urbanae ad similem praestantiam assequen­

dam contendit sive per urbium earumque incolarum augmentum, sive 
per motum quo vita urbana ad ruricolas dilatatur. 

1 5 Socializatio indesinenter multiplicat et graviores reddit necessitu­
dines hominis cum similibus suis, attamen non necessario congruentem 
« personalizationem » promoveat. 

Huiusmodi evolutio clarius apparet in nationibus quae beneficiis 
progressus oeconomici et technici iam gaudent, sed populos quoque 

20 movet, adhuc ad progressionem nitentes, qui suis regionibus beneficia 
« industrializationis » et « urbanizationis » tribuere cupiunt. 

7. [Mutationes psychologicae, morales et religiosae]. Mutatio for-
marum sentiendi et institutorum passim cogitata ubique recepta ac mo­
res ab antiquo inductos in controversiam vocat, máxime apud iuvenes, 

25 qui inquieto animo non semel ad seditionem excitantur. Instituta vero, 

leges atque modi cogitandi et sentiendi a maioribus tradita, non amplius [ 8] 
statui rerum hodierno bene aptantur. Inde gravis perturbatio in modo 
et in ipsis normis agendi. 

Plures passive se gerunt erga transformationem quam dominad non 
valent, immo quam ne intelligere quidem conantur, praesidium quae- 30 
rendo in vitae commodis et oblectamentis aut in cuiuscumque generis 
effugiis. Pauciores tamen certamini non renuntiant et nostrae aetatis 
progressionem valida manu dirigere aggrediuntur. 

Novae condiciones denique, in ipsam vitam religiosam vim exercent. 
Ex una parte, acrior diiudicandi facultas eam a superstitionibus adhuc 35 
vagantibus purificat, et maiorem in dies personalem adhaesionem ad 
fidem exigit, actibus etiam extrinsecus comprobatam; ita non pauci ad 
vividiorem sensum Dei accedunt; ex altera parte, crebriores turbae ab 
usu religionis discendunt, et in socordia vivere videntur. Dei negatio 
vero, secus ac transactis temporibus non amplius eventus singularis 40 
est, sed interdum quaedam potestates publicae eam ut suam doctrinam 
proponunt. In pluribus regionibus, haec Dei negatio non tantum in [9] 
philosophorum sententiis exprimitur, sed latissime litteras, artes, scien-
tiarum humanarum et historiae interpretationem inficit ita ut multi 
perturbentur. 

8. [De disruptis aequilihriis in mundo hodierno]. Tam rápida rerum 5 
progressio, saepe inordinate peracta, ineluctabiles contradictiones infert 
et aequilibrium disrumpit. 

Frequentius rumpitur aequilibrium in intima persona inter intel-
lectum practicum, adultum, tempori nostro accommodatum, et theore-
ticam cogitandi rationem, quae summam cognitionum suarum ñeque io 
dominari ñeque ordinare valet, ut ad sufficientes syntheses perveniat._ 
Rumpitur inter curam efficacitatis practicae et exigentiam certitudinis 
moralis. Rumpitur inter condiciones vitae pro multitudine et requisita 
cogitationis personalis. Homo enim in visibilibus immersus et strepitu 
ac motu arreptus, ingentem conatum ad propriam cogitationem et con- 1 5 

templationem efficere vix valet. Saepe veluti a seipso fugit et in ipsa 
densissima turba, cum acerbiore animi dolore, solitudinem suam per-
sen tit. 

Discrepantiae oriuntur in familia, sive ex pondere condicionis demo-
graphicae, oeconomicae et socialis, sive ex conflictu inter subsequentes 2 0 

generationes, sive ex experientia novae necessitudinis inter virum ac 
feminam. 

Discrepantiae inter stirpes ac varii generis societatis ordines. 
Discrepantiae inter nationes opulentas, minus valen tes, egentes. 

[ 9 ] 25 Discrepantiae inter instituía internationalia, ex pacis desiderio po-
pulorum exorta et studium sui commodi collectivum vel ambitionem 
propriae « ideologiae » disseminandae; quod mutuas diffidentias et ini-
micitias indesinenter fovet. 

Ex his ómnibus saepe gravissimae oriuntur conflictationes et aerum-
30 nae acerbissimae, quarum ipse homo simul est causa et quasi victima. 

9. [De appetitionibus et interrogationibus profundioribus et in dies 
universalioribus generis humaní]. Interea crescit persuasio genus huma-
num non tantum viribus naturae dominan imperiumque suum super res 
creatas roborare posse ac deberé, sed insuper eius esse ut ordinem poli-

35 ticum, socialem et oeconomicum statuat, qui in dies melius homini 
inserviat et singulis ac coetibus facultatem det dignitatem suam affir-
mandi et « personalitatem » propriam excolendi. 

Hinc plurimi acerrime exigunt illa bona, quibus per iniquitatem vel 
iniustam distributionem, vivida conscientia moti, orbatos se esse iudi-

40 cant. Nationes recenter sui iuris factae, bona cultus civilis hodierni non 
tantum in campo politico sed etiam oeconomico participare et libere 
partibus suis in actione mundi fungi cupiunt. Cum autem hae nationes 

[ 1 0 ] non tam cito progrediantur, in dies augetur earum distantia ab aliis 
ditioribus nationibus. Mulieres sibi vindicant, ubi eam nondum sunt 
consecutae, aequalitatem de iure et de facto cum viris. Opifices non 
solum victui necessaria comparare, sed laborando dotes suae personae 

5 excolere, immo in ordinanda vita oeconomica suas partes agere volunt. 
Populi fame pressi populos opulentiores interpellant. Nunc primum in 
historia humana populi arbitran audent civilis cultus beneficia reapse 
ad cunctos extendi posse ac deberé. 

Sub ómnibus autem istis exigentiis latet profundior et universalior 
10 appetitio: personae nempe, atque coetus qui plenam vitam liberam, 

homine dignam sitiunt, in suum bonum convertentes omnia illa quae 
hodiernus mundus eis tam abundanter praebere potest. 

Hae exigentiae, hae sententiae de bonitatis gradibus magnum mo-
mentum habent ad huius aetatis evolutionem. 

15 Multa igitur, uti patet, sunt elementa scientifica, humana, intellec-
tualia, moralia, religiosa, quae mundum conspiranter transformant, eique 
indolem implica tam et cuneta commoventem imprimunt. 

Quae cum ita sint, mundus hodiernus simul potens ac debilis ap-
paret, capax meliora et peiora agendi, daturque ei optio eligendi liber-

20 tatem aut servitutem, progressum aut regressum, fraternitatem aut 
odium. Quae homo expetere pro bono suo non poterit, nisi seipsum 
superans. Subobscure novit in ipso homine positum esse utrum vires, 



CONGREGATIO GENERALIS CXXXII 441 

quas ipse suscitavit et quae eum postea opprimere aut ei serviré pos­
sunt, recte dirigantur, nam pedetentim imperium omnium sibi arripit. 
At quo tendere debet? Quid haec mirabilis fortuna significat? 

Variis rationibus huiusmodi interrogatio in dies latius diffunditur. 
Sane plurimi homines, suae vitae condicionibus, a talibus problematibus 
considerandis impediuntur vel avertuntur. Alii responsum a priori prae-
bere se posse autumant, varia invocando philosophica theoremata. At-
tamen coram hodierna mundi evolutione numero quotidie crescunt qui 
seipsos interrogant. Ita baud raro ad illas pertingunt aeternas humani 
generis quaestiones, quae singulis hominibus in itinere suo interdum 
occurrunt, vel quae non semel eis ipsa existentia Ecclesiae eiusque mem-
brorum obtruduntur: quid significationis in dolore, in malo, in morte, 
quae non obstante tanto progressu subsistunt? Quid post hanc vitam 
subsequetur? Quemnam sensum habent tum existentia tum conamina 
hominum? Ad quid haec omnia? 

Utriusque ordinis quaestionibus, distinctis quidem sed eodem ver-
gentibus, in quibus de ipso generis humani fine ambigitur, responsum 
praebere urget. Ad quod obtinendum plures etiam ad Ecclesiam oculos 
vertunt. Quare Concilium libertatem et legitimam autonomiam hominis 
servans, eum ad solutionem detegendam adiuvare libenter intendit. 

NOTAE 
Ad n. 2. 

1 Cf. 2 Cor. 5 , 15; Rom. 4, 25 ; Rom. 8, 32 et 34. Cf. etiam Symbola. 
2 Cf. lo. 3, 17-18. 
3 Cf. lo. 3, 16. 
4 Cf. lo. 8, 12. 

Ad n. 3. 
5 Cf. PAULUS V I , Litt. Encycl. Ecclesiam suam, 6 aug. 1964: A.A.S., 56 

(1964), pp. 649 et 650. 
6 Cf. lo. 18, 37; 3, 17; 12, 47; Mt. 20, 28. 

Ad n. 5. 
7 Cf. PAULUS V I , Alloc. Noi godiamo, 3 ian. 1965: L'Osservatore Romano, 

4-5 ian. 1965, p. 1, col. 2. 

PARS I 

DE ECCLESIA ET CONDICIONE HOMINIS 

PROOEMIUM 

10. [Impulsionihus Spiritus respondendum\. Populus Dei, a Patre 
convoca tus, in vita omnium hominum intime implicatus et perspiciens 
quantam vim hic status rerum in modum agendi membrorum suorum 
exerceat, in spe Christi Redemptoris firmus remaneat oportet. Apprime 
sciens se a Spiritu Domini duci qui replevit orbem terrarum 1 et ubi vult 
spirat,2 in eventibus, postulationibus, optatis, quorum una cum ceteris 
nostrae aetatis hominibus partem habet, signa praesentiae Dei discernere, 
Eiusque interven tus animadvertere satagit. Cui voci incunctanter oboedire 
debet; quod faceré non poterit sine incessante nisu et novis inquisitio-
nibus magnanimiter suscipiendis. 

Ad tantum munus obeundum omnes vires humanas colligere debe-
bit, intellectum et spiritum inventionis, omnes tum mentis tum cordis 
facultates, omnes denique scientiae disciplinas. Sed fides potest et debet 
auxilium decretorium praebere. Fides enim, nedum christianos in mundi 
navitatibus implicatos a studio singulorum problematum aut ab obser-
vantia erga proprias illorum leges eximat, eos e contrario officio circa 
ea astringit. Haec fides interea omnia novo lumine eoque non fallad 
illustrat et mentem versus solutiones dirigit, quae in altissimo funda­
mento, nempe in integra hominis vocatione, sunt posita. 

Ideo Concilium imprimis suffundata bona, quibus aetas nostra mé­
rito afficitur, sub hoc lumen reducere, eaque cum fonte suo divino 
coniungere intendit. Quid Ecclesia de homine cogitet explanabit (cap. I ) . 
Deinde normas aliquas directivas inculcabit, quarum observantia in so­
cietate hodierna ei speciatim necessaria videtur (cap. I I ) . Semper sub 
lumine fidei, significationem ultimam humanae operae in universo mundo 
illustrabit (cap. I I I ) . Exinde Índoles religiosa, et consequenter summe 
humana, missionis Ecclesiae in mundo hodierno, coniunctio Populi Dei 
et generis humani necnon mutuum servitium ad quod praestandum ambo 
invitan tur, luculentius apparebunt (cap. IV). 

CAPUT I 

DE HUMANAE PERSONAE VOCATIONE 

11. [De homine ad imaginem Dei]. Secundum credentium et non 
credentium fere concordem sententiam, tota socialis vitae ordinatio ad 
hominem respicere debet, si intimiori eius cordis desiderio responderé 
velit. 

Quid vero est homo? 
Ut sacrae Litterae docent, homo « ad imaginem Dei » creatus est et 

qua talis super cunetas creaturas visibiles dominus est constitutus3 

atque ad Deum ut ad finem suum dirigitur. « Quid est homo », ita ait 
Psalmista, « quod memor es eius? aut filius hominis, quoniam visitas 
eum? Minuisti eum paulo minus ab angelis, gloria et honore coronasti 
eum, et constituisti eum super opera manuum tuarum. Omnia subiecisti 
sub pedibus eius » (Ps. 8, 5-7). 

Hoc autem dominium homo exercere valet, quia intellectu et con­
scientia, corde et volúntate praeditus est. Ad similitudinem Dei, qui 
caritas est,4 diligere et sese libere pro aliis impenderé potest. Ñeque Deus 
creavit hominem solum. Inde a primordiis « masculum et feminam crea-
vit eos » (Gen. 1, 27). Quae consociatio viri ac mulieris, ad stirpem 
humanam propagandam instituía, primam quoque formam efficit com-
munionis personarum. 

Deus, sicut iterum in sacra Pagina legimus, vidit « cuneta quae fece-
rat, et erant valde bona » (Gen. 1, 31). Homini in peccatum lapso mise-
ricordiam amoris non denegavit. Cum omni carne super terram foedus 
iniit et solemniter declaravit se ab homine sanguinem omnis hominis 
requisiturum: « ad imaginem quippe Dei factus est homo ».5 

12. [De dignitate cor por is humani\. Corporali sua condi tione homo 
universas mundanas creaturas in se colligit et culmen vitae terrestris 
constituit. In eo elementa mundi materialis et cuneta quae super faciem 
terrae vita moventur, fastigium suum attingunt, et ad liberam sui Crea-
toris laudem vocem attollunt, in totius mundi symphonia, ore hominis 
proferenda.6 

Ita constitutus, homo non tantum cum hoc mundo conseritur super 
quem virtute mentis agere valet, sed seipsum per corpus exprimendo, 
per id etiam cum aliis hominibus communionem et colloquium instituit. 
Utpote a Deo creatum, et ipsum corpus in se bonum est, quod homo 
honorare et semper magis in sua vocatione personali assumere debet. 
Homo totus, ómnibus viribus suis, corporalibus et spiritualibus, ad 

laborandum non sine sudore, ad gaudendum, sperandum et amandum 
destinatur, nec homo esset si de carne et sanguine non participaret.7 

At homo ne pravis desideriis serviat cordis sui,8 contra glorificet 
Deum in corpore suo.9 Corporis vires igitur spiritus imperio inservire 
cogat: melius est enim « ad vitam ingredi debilem vel claudum, quam 
duas manus vel dúos pedes habentem mitti in ignem aeternum » 
{Mt. 18, 8). 

Corpus nostrum, ut fides docet, non est simpliciter periturum: die 
ultimo, spiritualiter transformatum, resuscitabitur, ut in Symbolo con-
fitemur: « Credo ... carnis resurrectionem », et a Liturgia docemur: 
« Et in carne mea videbo Deum », Salvatorem meum.10 

13. [De dignitate animae et imprimis intellectus humani]. Recte 
iudicat homo se intellectu suo, divinae mentis speculo, universitatem 
rerum superare, ñeque ad sola « phaenomena » physica cognoscenda 
coartari. Intelligentiam suam per saecula impigre exercendo, ipse in 
scientiis et artibus technicis mirifice profecit. At sapientia ductus, etiam 
artem technicam ad inserviendum altioribus humanis facultatibus diri-
gat, quae in meditatione « fundamentalium » veritatum humanarum et 
in contemplatione mirabilium Dei exercentur. Ceterum, etsi hodierni 
technici progressus fraterno inter homines colloquio plurimum confe-
runt, non in hoc campo tamen perficitur colloquium illud, quod condicio 
et subsidium est vitae socialis, sed profundáis in communione perso-
narum et mutua reverentia erga plenam dignitatem spiritualem. 

Non enim de solo pane vivit homo,11 sed de veritatis perceptione 
et verbi Dei acceptione. Magis quam saecula anteacta, aetas nostra sup-
plemento animae indiget ad sibi humanius adicienda quaecumque nova 
detegit. Sors eius futura periclitatur, si sapientiores quosdam homines 
non suscitat. Quocirca plures nationes oeconomice pauperes, sed sa­
pientia a maioribus accepta ditiores, aliis eximium emolumentum prae­
stare possunt. 

14. [De dignitate conscientiae]. Homo pariter non fallitur cum 
dominationem super res corporales affirmat et cum seipsum non tantum 
ut particulam naturae aut anonymum elementum civitatis humanae 
considerat. Aliquid enim intimius in se habet, quo universitatem rerum 
et socialem organizationem excedit: ad haec profunda redit, quando con-
vertitur ad cor,12 ubi Deus eum exspectat qui corda scrutatur 1 3 et ubi 
ipse sub oculis Dei de propria sorte decernit: ibi non illuditur fallad 
figmento quod tantum physicas et sociales condiciones reflecteret, sed 
e contra ipsam abyssalem realitatem attingit. Quod tam verum est ut 

nihil homini prodesset, si mundum universum lucraretur, sui ipsius vero 40 [14] 
detrimentum pateretur. 

In imo conscientiae praesentiam alicuius legis detegit, quam ipse 
sibi non dedit, sed cui oboedire debet et cuius vox ita sonat: Fac hoc, [15] 
et hoc devita. Nam legem in corde suo inscriptam habet et secundum 
hanc legem iudicabitur.14 Huius legis lumine, christiani cum ómnibus 
hominibus coniuncti, solutionem inquirant tot problematum moralium, 
quae tam in vita singulorum quam societatis oriuntur. Quae solutio nul- 5 
lius individui aut coetus arbitrio relinqui potest, siquidem normis et 
exigentiis verae moralitatis conformari debet, ut homo ad virtutis exer­
citium indesinenter proficere possit. 

15. [De praestantia libertatis]. At nonnisi libere homo ad bonum 
se convertere potest, et libertas est in eo praecellens divinae imaginis io 
signum; quo bono ceterum multi coaevi nostri ardenter afficiuntur. Non 
est mera et pigra indifferentia, cum veram suam significationem et nobi-
litatem non obtineat, nisi finem suum in Bono spontanea electione per-
sequendo et apta subsidia efficaciter procurando et veluti creando. Homo, 
personalitatem suam detegens, simul se affirmat esse sui iuris et iuris 1 5 

Dei. Dignitas humana ab eo requirit ut secundum liberam et consciam 
determinationem agat, personaliter ab intra motus et persuasus, li-
benter scilicet et non sub mero impulsu externae motionis aut coac-
tionis.15 

Deus autem ipse hominem voluit liberum, qui actuum suorum con- 20 
scientiam et onus in se receperit. Permittit potius creaturae ut contra 
Creatorem suum insurgat quam ut ei libertatem auferat. Praecepta sua 
renitenti non violenter obtrudit, et mere serviliter prostratos nullius 
pretii aestimat.16 E contra cum Populo suo agens, eum semper a servi-
tute redimit et velut itinere per desertum versus terram libertatis dirigit. 2 5 

Vita christiana similiter, a baptismo usque ad definitivam resurrectionem 
in Christo, non est nisi indesinens e servitute peccati ereptio, et quoties 
Spiritus ad ostium cordis nostri pulsat, ad libertatem filiorum Dei nos 
etiam invitat. 

16. [De sociali índole hominis]. Homo, dum materiae praestat, omni 3o 
homini similis est, atque sine rationibus cum aliis nec vivere nec suas 
dotes explicare potest; ita ut vita socialis non sit ei onus accidentaliter 
superadditum, sed necessarie consequatur eius intimam naturam: com-
mercio cum aliis mutuis officiis, colloquio cum fratribus grandescit homo, 
quoad omnes suas dotes, et suae vocationi responderé potest. 2,5 

In his rebus, fides christiana novos omnino prospectus nobis prae-
bet, nostrae rationi impervios. Nam docet nos Deum, qui Unus quidem 

[15] est, in tribus subsistere Personis, quarum unaquaeque ita ad alias vivit 
ut ea ipsa relatione constituatur. Persona humana igitur, cum ad imagi-

40 nem Dei unius et trini creata sit, quomodo signum Eius in se non 
habeat? Enimvero, si homo in terris sola creatura est quam Deus propter 

[16] seipsam voluerit,17 idem ex seipso ad alios refertur, ita ut nonnisi se 
dando invenire se possit. 

Uno mandato ceteroquin reliqua mandata comprehenduntur: diliges! 
Atque cum amor Dei non possit a christiano ab amore proximi seiungi, 

5 a Paulo docemur: « ... si quod est aliud mandatum, in hoc verbo instau-
ratur: diliges proximum tuum sicut teipsum (...). Plenitudo ergo legis 
est dilectio » (Rom. 13, 9-10). 

Quod vero pro hominibus magis in dies ab invicem dependentibus 
atque pro mundo in dies magis unificato maximi comprobatur esse mo-

1 0 menti. 

17. [De morte devincenda\. Recte denique iudicat homo, quando 
omnia cadere et in nihilum ruere firmiter negat. Semen aeternitatis, quod 
supra facultates materiae in se gerit, contra mortem insurgit, ultra quam 
ipse vitam non perituram attingere contendit. Sane omnia technicae artis 

15 molimina, licet utilissima, respectu mortis irrisiones esse videntur, nam 
prorogatio longaevitatis biologicae huic quaestioni non respondet. Dum 
coram morte omnis imaginatio déficit, Populus Dei tamen affirmat homi­
nem pro beato fine, ultra terrestris miseriae limites, a Deo in existentia 
positum esse. Revelatione Christi edoctus, firmiter credit mortem per 

20 peccatum in mundum intrasse et Deum hominem vocasse ut cum tota sua 
natura vitae divinae incorruptibilis per victoriam Christi resurgentis par-
ticeps fieret. Non tantum ad communionem cum fratribus suis, sed etiam 
ad communionem cum ipso Deo invitatur homo. Utrumque colloquium 
ei a prima sua existentia praesta est: non enim existit nisi quia a Deo 

25 Creatore diligitur et non plene vivit nisi amorem illum libere agnoscat 
et Creatori suo se committat. Haec amoris ratio eum subsistentem facit; 
quod si non agnoscit, in extremam incidit calamitatem. 

Fides igitur, cuicumque recogitanti homini cum solidis rationibus 
oblata, capax est ad respondendum anxiosae interrogationi hominis de 

3 0 sorte sua futura, immo facultatem nobis facit communionis cum fratribus 
iam morte praereptis, quos dileximus et adhuc diligimus et qui veram 
vitam sunt adepti.18 

18. [De Deo ab hominibus agnoscendo]. Multi ex coaevis nostris, 
pro dolor, intimam ac vitalem hominis cum Deo rationem nullo modo aut 

35 non recte percipiunt. Unde diversi oriuntur modi cogitandi et agendi, 

qui se invicem non necessario excludunt, immo aliquando invicem impli- [16] 
can tur, sed omnes circa veram hominis cum Deo rationem errant. 

Plures legitimum optatum autonomiae eousque perducunt, ut contra 
qualemcumque a Deo personali dependentiam difficultatem suscitent. 
ínter illos quidam, plus minusve conscie, hominem tantopere exaltant, 4 0 
ut fides in Deum quasi enervis reddatur, magis proclives, ut videtur, in 
affirmationem hominis, quam in Dei negationem. Sunt qui censent homi­
nem omnino nihil circa hoc problema affirmare posse. Alii Deum tali [17] 
forma repraesentant, ut Eum repudiantes nullo modo Deum Evangelii 
reiciant. Alii quibusdam humanis bonis characterem imprimunt absolu-
tum, qui nonnisi Deo iure agnoscitur, ita tamen ut illa bona pro Deo in 
eorum mente substituantur. Muí ti non vident aut non agnoscunt quare 5 
in vita sua de Deo aut religione curare debeant. Plurimi, praesertim prac­
tico materialismo dediti, omnem inquietudinem religiosam a corde suo 
arcere conantur ac huius generis quaestiones consulto devitant. In qui­
bus erratis ipsi credentes non omni semper culpa carent. 

Omnis homo interea, ipsa sua existentia, sibi ipsi remanet quaestio 10 
insoluta, subobscure percepta. Nemo etenim quibusdam momentis, prae-
cipue in maioribus vitae eventibus, praefatam interrogationem omnino 
effugere valet. Cui quaestioni solus Deus respondet, qui ad altiorem cogi-
tationem et humiliorem inquisitionem hominem vocat. 

19. [Problema atheismi]. Comperimus tamen plures systematicam 1 5 

Dei negationem probare; quod inter gravissima huius temporis facta nu-
merandum est. 

Atheismus quidem diversissimas induit formas, non simpliciter ad 
invicem reducendas. In multis regionibus data opera spargitur, immo a 
potestatibus publicis sustentatur et varia adhibita impulsione sociali, 20 
praesertim in iuvenum educatione, diffunditur, civium libértate despecta. 

Secundum unam ex his « ideologiis », homo, multifariis miseriis liga-
tus, in certis ac definitis condicionibus socialibus sibi perfectionem liber­
tatis ac felicitatis sub specie supraterrestris en tis divini repraesentat. Huic 
suae imaginationis figmento deinde se subicit, ab eo salutem exspectans 25 
et a terrestri navitate sese avertens, sicque quodammodo se a seipso aba-
lienat. Ab huiusmodi alienatione et servitute homo enixe liberandus est, 
ut omnes suas vires profectui oeconomico ac sociali impendat atque feli-
citatem suam in his terris constituat. 

Atheismus ille, ad fidem in Deum e corde multitudinis extirpandam, 30 
pseudo-argumenta ex scientiis affert et saepe subsidiis utitur, quae digni­
tatem personae humanae gravi ter offendunt. Pro Deo vivente tamen 
numerosi martyres ante faciem mundi praeclarum reddiderunt et reddunt 

[17] testimonium. Deus quidem solus corda scrutatur; Ecclesia autem, fideliter 
35 tum Deo tum homini addicta, desinere non potest quin perniciosas illas 

doctrinas actionesque dolenter sed firmiter reprobet, quae universali 
experientiae humanae contradicunt et hominem ab innata eius excellentia 
deiciunt. 

Illos vero qui haec systemata asserunt invitamus ut sincere inquirant 
40 num suam contra Deum oppositionem rationibus validis atque puris 

fulcire valeant.19 Quaerimus insuper quo iure civitatum rectores inter 
homines credentes et non credentes discrimen inducant et quare funda-
mentalia iura personae humanae non agnoscant. Ecclesia, atheismum rei-

[18] ciens, sincere fatetur homines omnes, credentes et non credentes, com-
muniter in hoc mundo habitare omnesque ad hunc mundum aedificandum 
opem conferre deberé. At pro credentibus simul libertatem expostulat ut 
in hoc mundo etiam Dei templum exstruere sinantur, communitatem 

5 praesertim christianorum in Ecclesia congregatorum. 
Ecclesia apprime novit se cum secretissimis humani cordis desideriis 

concordare, cum vocationis humanae dignitatem vindicat, sicque illis 
qui iam de altiore sua sorte desperabant, spem restituit. Nuntium eius, 
nedum hominem minuat, lucem, vitam et libertatem ad eius utilitatem 

10 fundit. Nullum praeter illud cordi hominis satisfacere valet: « Fecisti nos 
ad Te », Domine, « et inquietum est cor nostrum, doñee requiescat 
in Te ».2 0 

20. [De Christo, Homine perfecto]. Reapse nonnisi in mysterio 
Verbi incarnati mysterium hominis veré clarescit. Adam enim, primus 

13 homo, erat « forma futuri » {Rom. 5, 14), scilicet Christi Domini. Chri­
stus, novissimus Adam, in ipsa revelatione mysterii Patris Eiusque amo­
ris, hominem ipsi homini plene manifestat eique altissimam suam voca-
tionem patefacit. Nil igitur mirum si in Eo omnes praedictae veritates 
suum inveniunt fon tem atque fastigium. 

2 0 Qui est imago Dei invisibilis, Ipse est homo perfectus, qui Adae 
filios ad similitudinem divinam, inde a primo peccato obnubilatam, resti­
tuit. In Eo natura humana, assumpta, non perempta,21 ad incomparabi-
lem dignitatem evecta est. Ipse, incarnatione sua, Se cum omni homine 
quodammodo in unum coaluit. Humanis manibus opus fecit, humana 

25 mente cogitavit, humana volúntate egit,22 humano corde dilexit. Natus 
de Maria Virgine, veré unus ex nostris factus est, in ómnibus nobis 
similis excepto peccato. 

Agnus innocens, sanguine suo libere effuso, vitam nobis meruit in 
Ipsoque Deus nos reconciliavit Sibi et inter nos 2 3 et e servitute diaboli 

30 ac peccati nos eripuit, ita ut unusquisque nostrum cum Apostólo dicere 

possit: Filius Dei « dilexit me et tradidit Semetipsum pro me » {Gal. 2, 
20). Virtute enim Spiritus Sancti, redemptionis mysterium perpetuo 
vivum et efficax per saecula manet, doñee Dominus veniat. De cetero fides 
nos docet neminem impugnationem maii devincere ñeque ad vitam per-
venire posse, nisi passionem, mortem et resurrectionem Iesu participa-
verit, videlicet mysterium paschale quod in baptismate et Eucharistia 
repraesentatur. Quia vero Christus pro ómnibus mortuus est, credere 
debemus Spiritum cunctis possibilitatem ofierre, ut, modo Ipsi cognito, 
huic mysterio sese consocient.24 In Christo itaque illuminatur problema 
doloris et mortis, quod extra Eius revelationem caligine nos obruit. 

Instanter Christus nos monuit: « Quicumque quaesierit animam 
suam salvam faceré, perdet illam: et quicumque perdiderit illam, vivifi-
cabit eam » (Le. 17, 33). 2 5 Sed scriptum est etiam: « Si reprehendit nos 
cor nostrum, maior est Deus corde nostro » (1 lo. 3, 20) et « ubi abun-
davit delictum, superabundavit gratia » (Rom. 5, 20). Christus autem, 
mittendo Spiritum suum, qui solus cor nostrum transformare potest, 
unumquemque nostrum suo nomine appellat eique comitem viae se prae-
bet. Ipse est « via, veritas et vita » (lo. 14, 6); « hic est veré Salvator 
mundi » (lo. 4, 42). Morte sua mortem destruxit vitamque nobis elargi-
tus est,26 ut filii in Filio, clamemus in Spiritu: Abba, Pater! 2 7 

NOTAE 

Ad n. 10. 
1 Cf. Sap. 1, 7 et Introitus festi Pentecostés. 
2 lo. 3, 8. 

Ad n. 11. 
3 Cf. Gen. 1, 26. Cf. Eccli. 17, 1-4; Sap. 2, 23. 
4 Cf. 1 lo. 4 , 8. 
5 Cf. Gen. 9, 5-7 et 17. 

Ad n. 12. 
6 Cf. Dan. 3, 57-90. 
7 Cf. Heb. 2, 14. 
8 Cf. Eccli. 5, 2; Mt. 15, 19. 
9 Cf. 1 Cor. 6, 13-20. 
1 0 Liturgia defunctorum, Lect. 8. Cf. Iob. 19, 26 

Ad n. 13. 
1 1 Cf. Mt. 4 , 4 . 

Ad n. 14. 
1 2 Cf. Ps. 84, 9 , in Vulgata. 
1 3 Cf. 1 Reg. 1 6 , 7 ; Ier. 1 7 , 1 0 . 
1 4 Cf. Rom. 2 , 1 5 ; Ier. 3 1 , 3 3 . 

Ad n. 15. 
1 5 Cf. IOANNES XXIII , Litt. Encycl. Pacem in terris: A.A.S., 55 ( 1 9 6 3 ) , p. 2 6 5 . 
1 6 Cf. S. HILARIUS PICT., Ad Const. Aug. 1 , 6 : PL 1 0 , 5 6 1 : «Deus cogni­

tionem sui clocuit potius, quam exegit: et operationum caelestium admiratione 
praeceptis suis concilians auctoritatem, coactam confitendi se adspernatus est 
voluntatem ». 

1 7 Cf. S. THOMAS, Contra Gentiles, I I I , 1 1 2 . (Quod creaturae rationales guber-
nantur propter seipsas): « Sic igitur per divinam providentiam intellectualibus 
creaturis providetur propter se, ceteris autem creaturis propter ipsas... Sola igitur 
intellectualis natura est propter se quaesita in universo, alia autem omnia propter 
ipsam ». 

Ad n. 17. 
1 8 Cf. lo. 1 0 , 2 8 . 

Ad n. 19. 
1 9 Cf. PAULUS VI , Litt. Encycl. Ecclesiam suam, 6 aug. 1 9 6 4 : A.A.S., 5 6 

( 1 9 6 4 ) , pp. 6 5 2 et 6 5 3 . 
2 0 S. AUGUSTINUS, Confess., I , 1 : PL 3 2 , col. 6 6 1 . 

Ad n. 20. 
2 1 Cf. Conc. Constantinop. I I , can. 7 : « Ñeque Deo Verbo in carnis naturam 

transmutato, ñeque carne in Verbi naturam transducta »: DENZ. 2 1 9 ( 4 2 8 ) . - Cf. 
etiam Conc. Constantinop. I I I : « Quemadmodum enim sanctissima atque immacu-
lata animata eius caro deificata non est perempta (theótheisa ouk anérethé), sed in 
proprio sui statu et ratione permansit »: DENZ. 2 9 1 ( 5 5 6 ) . - Conc. Chalced.: « in 
duabus naturis inconfuse, immutabiliter, indivise, inseparabiliter agnoscendum »: 
DENZ. 1 4 8 ( 3 0 2 ) . 

2 2 Cf. Conc. Constantinop. I I I , l. c: « i ta et humana eius voluntas deificata 
non est perempta ». 

2 3 Cf. 2 Cor. 5, 1 9 ; Col. 1 , 2 0 . 
2 4 Cf. Const. dogm. Lumen Gentium, Cap. I I , n. 1 6 : A.A.S., 57 ( 1 9 6 5 ) , p. 2 0 . 
2 5 Cf. Mt. 1 0 , 3 9 ; Me. 8 , 3 5 . 
2 6 Cf. Liturgia paschalis byzantina. 
2 7 Cf. Rom. 8 , 1 5 et Gal. 4, 6 . Cf. etiam lo. 1 , 1 2 et 1 lo. 3 , 1 - 2 . 

CAPUT II 

DE HOMINUM COMMUNITATE 

21. [Quid Concilium intendat]. Secundum Dei ordinationem, homi­
nis vocatio, cuius celsitudinem monstravimus, nonnisi in vita sociali 
compleri potest. Quoniam vero recentiora Magisterii documenta christia-
nam societatis humanae notionem plañe exposuerunt,1 haec Sancta Sy­
nodus quasdam tantum principaliores veritates in memoriam revocabit 
(nn. 22-26). Deinde in quaedam exinde manantía consectaria insistet, 
quae nostris diebus maioris sunt momenti: respiciunt autem reverentiam 
personae humanae exhibendam (nn. 27-29), fundamentalem inter homi­
nes aequalitatem (nn. 30-31), necnon humanam libertatem eiusque in 
hodierna societate condiciones (nn. 32-34). Quae omnia denique ad 
fundamenta sua theologica reducentur et ad ipsum Christum ut ad cen-
trum convertentur (nn. 35-36). 

Sectio 1: De principiis fundamentalibus 

22. [De « interdependentia » humanae personae et humanae socie­
tatis]. In omni campo, incrementum humanae personae et ipsius huma­
nae societatis arctissime mutuo consistunt. Ex una parte, principium, 
subiectum et finis omnium institutionum socialium est atque esse debet 
persona humana. Haec autem, ex altera parte, natura sua ad alias perso­
nas et societates ordinatur, sine quibus individuus homo ñeque vivere 
ñeque ad mentis et cordis perfectionem pervenire potest.2 

Homo ab infantia in saeculorum seriem, quae rebus prosperis et 
adversis abundat, inseritur; dum autem crescit, adiunctis socialibus, in 
quibus vivit, máxime sive in bonum sive in malum afficitur; moriens 
vero, aliquid in mundo mutatum relinquit, sive in commodum sive in 
detrimentum fratrum suorum. 

Sane malum in societate non infertur tantum ex pondere formarum 
oeconomicarum et socialium, sed etiam ac penitius ex ipso hominis 
corde, ex singulorum superbia et sui commodi studio, et ex eo quod 
omnes in peccato conveniunt. Iamvero ubi ordo rerum peccati sequelis 
perturbatus est, homo proclivis ad malum na tus, nova deinde incita-
menta experitur, quae eum ad perperam se gerendum erga Deum, erga 
fratres, erga mundum impellunt. Quamobrem homo, in ómnibus a Deo 
pendens, propter ipsum peccatum novis indiget divinis remediis et 
donis, non solum ut gaudia assequatur aeterna, sed etiam ut civitatem 
terrenam super solidum iustitiae et caritatis fundamentum exstruat. 

23. [De multiplicatione socialium vinculorum~\. Homo ad se exco-
lendum multiplicibus formis societatum indiget, quarum quaedam, ut 
familia et communitas poli tica, intimae eius naturae immediatius con-
gruunt; quaedam aliae vero, v. g. « professionem » vel animi culturam 
respicientes, magis ex eius libera procedunt volúntate et priores com-
plent. In ómnibus autem campis humanum commercium, colloquium, 
mutua servitia et conspirantes conatus sunt cuiuscumque vitae socialis 
elementa. 

Nostra aetate, ob multíplices causas ad historiam, scientiam atque 
technicam artem pertinentes, mutui interven tus et « dependen tiae » in 
dies multiplican tur; unde diversissimae nascuntur institutiones sive 
publici sive privati iuris: quod factum « socializatio » appellatur. Etiam 
si talis rerum evolutio pericula certa inferí, multa íamen afferl commoda, 
quibus specialim numerosis oeconomicis socialibusque iuribus satisfieri 
potest. Haec quidem evolutio ita ducenda est, ut propriae qualitates perso­
nae humanae confirmentur et augeantur, ut exigentiae iustitiae socialis 
impleantur, ut humana societas ad congruentem compaginem perducatur.3 

24. [Iura et oficia humanae personae confirmantur]. Dum nostris 
diebus ligamina inter homines strictiora fiunt et paulatim ad univer-
sum mundum extenduntur, simul crescit conscientia eximiae dignitatis 
hominis, quippe qui rebus praestet et cuius iura et officia abalienari 
nequeant, sintque universalia et inviolabilia. Mérito ergo exigitur ut 
omnia ei tribuantur quorum ad vitam veré humanam gerendum indiget, 
non solum quoad materiales existentiae condiciones, utputa victum, 
vestitum, habitationem, sed etiam quod spectat ius ad bonam famam, 
ad reverentiam, ad vitae privatae protectionem. Ut omnia haec implean­
tur, amplae societatis immutationes inducendae erunt. 

Dei Spiritus, qui cursum temporis dirigit et renovat faciem terrae, 
ab hac tam decretoria evolutione alienus non est; ñeque ei alienum 
est evangelicum fermentum, quod in corde hominis irrefrenabilem 
dignitatis exigentiam excitavit. 

25. [Ordo socialis necessariae in dies evolvitur]. Exinde patet nor­
mas vitae hominum in societate degentium alias esse et alius naturae ac 
leges, quae elementa irrationalia totius universi aut coetus animalium 
regunt. Humana societas est praeprimis quiddam spirituale, morale, 
e fraterna reverentia et communione ortum, in quo cuncti integrae 
suae vocationi, propriae et communi, terrestri et aeternae libere obtem­
perare possint.4 

Unde intelligitur ordinem socialem necessario in dies evolvi: in 
veritate fundatur, in iustitia eíficitur, amore vivificandus est, in liber-

tate semper novum semperque magis humanum aequilibrium invenire [ 2 2 ] 
debet.5 Sedulo servatis elementis permanentibus cuiuscumque vitae 
socialis, et respectu habito adiunctorum et possibilitatum, quae reapse [ 2 3 ] 
habentur, oportet igitur ut societates ipsae incessanter perficiant tum 
mores tum institutiones suas, ut legitimis personarum postulationibus 
respondeant. Subiciendus est enim ordo rerum ordini personarum, non 
ordo personarum ordini rerum. 5 

Christus ipse asseruit sabbatum propter hominem esse factum, non 
hominem propter sabbatum.6 

26. [Bonum commune esí universale]. Nunquam denique est obli-
viscendum, mundum, dum crescit, sicut omne vivens corpus, magis 
magisque variari et sensim necessariam coniunctionem inter propria 10 
membra clarius detegere: unde principia memorata non tantum ra­
tiones in una eademque societate regunt, sed etiam normas inter diver­
sas societates efficiunt. Aliis verbis bonum commune cuiusdam particu-
laris coetus, seu summam condicionum, quae tum coetui tum singulis 
membris permittunt ut propriam perfectionem plenius atque expedi- 15 
tius consequantur, hodie minus quam antea, modo ad proprium com­
modum omnia referente concipere non licet.7 Quilibet coetus rationem 
habere debet necessitatum et legitimarum appetitionum aliorum coe-
tuum quibuscum coniungitur, immo boni communis totius familiae hu­
manae. Nunc primum in historia humanitatis, non solum principia sed 20 
etiam ipsa facta imperant ut coniunctio humana reapse fit universalis. 

Sectio 2: De viis sequendis 
27. [De reverentia erga humanam personam]. Ne tamen doctrina 

expósita inefficax maneat, complenda est normis practicis, speciatim 
aetati nostrae accommodatis. 

Garriré circa dignitatem personae humanae non sufficit: quid in 25 
vitae usu a nobis exigat investigandum est. 

Qui hominem' reveretur, rationem imprimis habet eius existentiae, 
eum ut « alterum seipsum » considerat atque tractat. In parábola dives, 
qui quotidie splendide epulabatur, nullam Lazari pauperis curam egit: 
ideo et damnatus est.8

 3 0 

Magis hodie quam praeteritis saeculis urget obligatio ut próximos 
nos efficiamus cuiuslibet omnino hominis, sive sit senex ab ómnibus 
derelictus, sive alienígena operarius immerenter despectus, vel illegi-
timus infans, iniuste patiens propter peccatum non a se commissum, 
vel esuriens qui, repente nobis in televisione occurrens, sopitam con- 3 5 

scientiam nostram interpellat: « Quamdiu fecistis uni ex his f ra tribus 
meis minimis », dicit Dominus, « Mihi fecistis » (Mt. 25, 40). 

f23] Contra, quaecumque sacrae indoli vitae adversantur, ut genocidia, 
abortus, euthanasia vel ipsum voluntarium suicidium; quaecumque 

4 0 humanae personae integritatem violant, ut mutilationes, tormenta cor-
[24] pori aut menti inflicta, systematici conatus ipsos ánimos coercendi; 

quaecumque humanam dignitatem offendunt aut laedunt, ut hominum 
deportationes, prostitutio, mercatus mulierum vel iuvenum; vel etiam 
condiciones laboris ignominiosae, quibus operarii ut mera quaestuosa 

5 instrumenta et non ut liberae et « responsabiles » personae tractantur: 
haec omnia probra sunt et dedecora nostri civilis cultus, magis inqui-
nant eos qui sic se gerunt, quam eos qui tales iniurias patiantur, et de­
nique honori Creatoris gravissime contradicunt. 

ítem reverentia pro persona exposcit ut « ad amplexandam fidem 
io catholicam nemo invitus cogatur ».9 Gaudium igitur offerunt Populi 

Dei illae nationes, quae ius ad libertatem religiosam, tam « individua-
lem » quam « collectivam », ut quoddam elementum constitutivum 
boni communis considerant. Veritas, quae Christus est, non per vim 
imponitur, sed propter seipsam libere amatur. 

15 28. [De reverentia erga adversarios]. Reverentia erga humanam 
personam inter eos quoque servanda est, qui de rebus socialibus, politi-
cis aut religiosis aliter et aliter sentiunt. In nostris societatibus, ubi di­
versae et quandoque adversae opiniones vigent, diligenter colenda est 
caritas mentis, qua modos sentiendi eorum qui aliter ac nos arbitrantur 

20 intelligere possimus. Haec caritas nequáquam « indifferentiae» erga 
veritatem indulget, sed amorem et inquisitionem veri imperat. Aliunde 
Dominus nos vetat de interiore cuiusvis culpa iudicare.10 Semper aequum 
est inter errorem et errantem distinguere, etiam ubi notiones falsae aut 
non accuratae circa rem religiosam aut moralem occurrunt. Nam deerrans 

25 homo personae humanae dignitatem non amittit, quam semper honorare 
debemus.11 

29. [De amore inimicorum]. Doctrina Christi praeceptum amoris 
erga omnes inimicos nostros extendit; quod proprium est novae legis 
mandatum: « Audistis quia dictum est: oculum pro oculo et dentem 

3 0 pro dente. Ego autem dico vobis non resistere malo ... Audistis quia 
dictum est: Diliges proximum tuum, et odio habebis inimicum tuum. 
Ego autem dico vobis: Diligite inimicos vestros, benefacite his qui ode-
runt vos, et orate pro persequentibus et calumniantibus vos » (Mt. 5, 
38-39; 43-44). Praescribit Dominus ut usque septuagies septies, id est 

35 semper, ignoscamus,12 ut simus filii Patris nostri qui in caelis est, « qui 
solem suum oriri facit super bonos et malos et pluit super iustos et 
iniustos » (Mt. 5, 45). Quae magnanimitas ignaviae erga bonum aut 

verum succumbere non debet. Sperandum est autem et satagendum ut [ 24 ] 
errantes libere mentem veritati et cor bonitati aperiant, sicut Christus 
e cruce pendens opere ostendit et Apostolus commendavit: « Vince in 40 
bono malum » {Rom. 12, 21). 

30. [De fundamentali inter omnes homines aequalitate~\. Simul cum [ 2 5 ] 
dignitate personae humanae, « fundamentalis » aequalitas inter omnes 
homines magis magisque agnoscitur; quod cum doctrina christiana aperte 
congruit, secundum quam omnes ad imaginem Dei creati et eadem divina 
vocatione praediti sunt. At credentes ac non credentes consectaria huius 5 
principii ad actum deducere debent. 

Omnis igitur discriminandi modus, aut politicus, aut socialis, aut 
« culturalis », secundum sexum, stirpem, socialem condicionem, linguam 
tribum, « castam », pellis colorem vel religionem, damnandus et sen-
sim removendus est, utpote humani generis conscientiae et Dei propo- 10 
sito contrarius. 

Multi ut res melius disponantur sese impendunt, sed plura supersunt 
facienda. Sic viri ac mulieris aequalitas et « complementaris » Índoles 
latius agnoscuntur, in vita familiae vel etiam in ordine civico et sociali. 
At in pluribus regionibus mulieri adhuc negantur iura « fundamentalia », 15 
veluti libere sponsum eligendi, vitae statum amplectendi, ad parem edu-
cationem et animi culturam accedendi. 

Simplicius, nonne ubique pari reverentia tractantur di ves et pauper, 
potens et debilis, operarius et dominus? Si autem personarum acceptioni 
indulgemus, opulentum honore praevenientes et inopem exhonorantes, 20 
teste sancto Iacobo, peccatum operamur et ordinem divinum everti-
mus.13 Ne obliviscamur denique Christum pauperes peculiari amore 
dilexisse. 

31. [De caritate sociali]. Ulterius procedentes, consentiré debemus 
aequalitatem spiritualem inter omnes homines per progressiones ad 2 5 

quamdam aequalitatem in ipsis condicionibus socialibus perducendam 
esse. 

Eo tempore quo potestas hominis amplissime increvit et adhuc incre-
scit, ingentes inaequalitates oeconomicae, sociales ac « culturales », inter 
membra unius humanae familiae adhuc vigentes, scandalum movent. 30 
Quod auferre debemus minuendo disparitates, discriminationem qualem-
cumque vero constanter excludendo, ut enixe postulant iustitia, aequitas, 
dignitas humanae personae et ipsa mundi pax. 

Miro modo hodie dilatantur spatia caritatis. Ultra formam « indivi-
dualem » semper necessariam, caritas induit illum efficacissimum agendi 35 

modum, quo civili cultui auxilia praestat et institutionibus reformandis 
curam impendit, praeceptis iustitiae socialis melius observatis. 

Eget quidem homo non solum pane, sed et dignitatis suae observan-
tia, libértate et amore. Huiusmodi vero fames explenda est ope institu-
tionum tam oeconomicarum quam socialium, politicarum, nationalium, 
« internationalium ». Ubique terrarum personam humanam tueri et ho-
norare debemus, in quacumque condicione ipsa invenitur et quaecumque 
pericula nobis sunt obeunda. 

Profecto libertas christiana non in eodem loco quo liberatio a ter-
restri servitute collocatur. Onesimus, de quo Paulus scribit, quamquam 
intus liberatus, servus manebat. Sed ab ipso die quo servus noverat se 
coram Deo eadem dignitate ac dominum suum gaudere, servitus radicitus 
devicta erat. Humanae enim institutiones spiritualibus rebus, omnium 
altissimis, paulatim congruant oportet, etiamsi interdum pluribus saecu-
lis opus sit ut ad optatum finem perveniatur. Omnes igitur qui humanae 
personae dignitatem propugnant, admitti debent ut technicas artes ad 
hominis servitium reducant, ut strenue adversus omnem servitutis spe-
ciem decertent, ut in tota vita sociali ad bonum omnium effulgere faciant 
libertatis spiritum. 

Quocirca magni esset emolumenti, si iura quae plurimae nationes 
ómnibus agnoscunt hominibus, sub omni regimine politico reapse obser­
varen tur.14 

32. [De libértate et hominum coniunctione\. Libertatem aequales 
nostri magni aestimant, sed hominem esse liberum asserere non sufficit. 
Verum est hominem, quamvis germen autonomiae in se gerat, potius 
liberum fieri quam nasci. Ad libertatem autem non ascendit, nisi ubi 
condiciones vitae ei permittunt ut suae dignitatis conscius fiat et voca-
tioni suae, seipsum pro aliis impendendo, respondeat. Cum homo a so­
ciali vita secluditur, in tristitiam incidit et languescit. Expedit insuper 
ut utilem se sentiat, ne taedio afiectus, rationem vivendi se deperdidisse 
putet. Non ut solitarius sed ut « solidaris » sit, creatus est homo. 

Ideo humana libertas debilior fit et quasi extinguitur, ubi homo in 
extremam incidit egestatem, sicut vilescit, ubi ipse nimiis vitae facilita-
tibus indulget vel in áurea veluti solitudine seipsum occludit. E contra 
roborem acquirit, cum homo inevitabiles coercitiones vitae socialis ac-
cepit, multiformes exigentias humanae coniunctionis adsumit atque offi­
cio serviendi humanae communitati se obstringit. 

Humanum genus, cum magis magisque rebus dominatur, hodie etiam 
clarius perspectum habet quanta ab antecessoribus accepit, simulque de-
tegit sortem suam futuram pro magna parte e coniunctione inter omnes 

homines penderé. Haec coniunctio oportet igitur ut magis effectiva et [26] 
universalior fiat, atque velut ad aetatem adultam perveniat. Bene de his 
rebus sentiré non sufficit: necesse est ut omnes una cum ómnibus ad 35 
opus procedant. 

33. [Quod ultra ethicam individualisticam progrediendum sit]. Cum 
multa tam cito et tam profunde mutentur, perplures sunt qui rerum cursui 
non attendunt, vel coram eo quasi obstupefacti aut torpentes manent. 
Huic novo statui ñeque singulorum conscientiae ñeque coetuum men- 40 
tes accommodantur. Dum spatia inter diversa terrarum loca coartantur, 
dum uniuscuiusque coetus destinatio partim iam ex omnium destinatione 
pendet, cor hominum nonnisi ardue angustos vitae quotidianae limites [27] 
transcendit. Sunt etiam qui largas generosasque opiniones profitentur, 
ita tamen reapse vivunt ac si nullam de necessitatibus societatum curam 
habeant. 

Magni hodie interest ut nullus homo et nullus coetus ethicae « indi- 5 
vidualisticae » obsequatur, veram condicionem socialem nimis negli-
gendo, atque ubi de rationibus inter individuum hominem et societatem 
agitur, multa reprehensibilia permittendo, immo iustificando. Ita in va-
riis regionibus, plures sunt qui leges et praescriptiones sociales minimi 
faciunt. Non pauci variis fraudibus ac dolis iusta vectigalia vel alia quae 10 
societati deben tur effugere non verentur. Alii normas ad valetudinem 
tuendam, aut ad cursum vehiculorum per vias moderandum statutas, 
parvi aestimant, non animadvertentes se tali incuria vitam aliorum pe-
riculo exponere. In nostra societate, in qua magis ac magis alii ex aliis 
pendent, ómnibus agnoscendum est necessitudines sociales longius latius- 15 
que extendi et primas partes tenere atque ut tales ab ómnibus observan 
deberé. Uno verbo, quo magis mundus unitur, eo apertius officia munera-
que hominum particulares coetus superant et ad universum mundum 
paulatim extenduntur. 

34. [De « responsabilitate » et participatione]. Ut singuli suum 2 0 

conscientiae officium accuratius servent tum erga seipsos, tum erga varios 
coetus quorum membra sunt, diligenter ad ampliorem animi culturam 
sunt educandi, adhibitis ingentibus subsidiis quae hodie toti generi hu­
mano praesto sunt. Praeprimis educatio iuvenum cuiuslibet socialis 
originis ita instituenda est, ut viri mulieresque suscitentur qui non tan- 25 
tum exculti ingenii sed et magni animi sint, utpote qui a nostro tempore 
vehementer postulentur. 

Apud omnes exstimulenda est voluntas communes nisus participandi. 
Similiter appetitio qua plures nationes iam impelluntur, ut sibi talem 
socialem ac politicam formam impertiant, in qua máxima pars civium 30 

rerum publicarum particeps fiat, ratione habita condicionis « concretae » 
uniuscuiusque gentis et necessarii vigoris publicae auctoritatis, strenue 
fovenda est. 

De cetero, si hanc viam non sequimur, máxima pars hominum existi-
mabit se a viris privilegiariis duci, qui sine multitudinis assensu de ea 
disponunt. Tune quasi frustratos se sentient et propensi erunt sive ad 
spem in quadam desperata seditione collocandam, sive ad seipsos penitus 
tradendos quasi « machinae » societatis exanimis, a qua nihil exspectant 
nisi ut immediatis eorum necessitatibus provideat. 

Ut vero omnes cives proni sint ad participandum vitam variorum 
coetuum, e quibus Corpus sociale constat, necesse est ut in his coetibus 
bona inveniant, ac ipsos attrahant eosque ad aliorum servitium disponant. 
Iure arbitrari possumus futuram sortem humanitatis in illorum manibus 
repositam esse, qui posteris generationibus rationes reddere poterunt et 
vivendi et sperandi. 

35. [De fundamentis theologicis vitae socialis]. Revelatio, univer-
sum hominis mysterium illuminans, ad altiorem intelligentiam nos perdu-
cit legum vitae socialis, quas Creator in natura spirituali ac morali homi­
nis inscripsit. Secundum doctrinam sacram Deus, paterna cura super 
omnes vigilans, voluit ut cuncti homines unam efficerent familiam frater-
noque animo se invicem tractarent. Omnes enim ad imaginem Dei creati 
sunt, et ex uno principio orti, ad unum eumdemque finem vocantur, iam 
nunc vitam SS. Trinitatis participantes ab Eaque vires ad communem 
salutem accipientes. 

In Sacris Litteris Revelatio constanter manifestat indolem commu-
nitatis propriam. Ad cunctum populum verbum Dei dirigí tur et ómnibus 
gentibus praedicandum est nuntium evangelicum. In vita autem aeterna 
omnes qui Deum facie ad faciem videbunt, in idem intrant gaudium 
Domini sui. Nemo scilicet solus ñeque pro seipso solo salvatur. 

36. [Verbum incarnatum et coniunctio humana]. Ipsum Verbum in-
carnatum in coniunctionem humanam introire voluit. Natum ex muliere, 
ex semine David secundum carnem, necessitudines humanas, imprimis 
familiares, ex quibus sociales oriuntur, sanctificavit. Triginta annos vitam 
duxit opificis sui temporis et regionis. Nuptiis Canae interfuit, in domum 
Zachaei descendit, cum publicanis et peccatoribus manducavit. Ipsius 
Patris amorem hominumque eximiam vocationem eis revelavit invo­
cando communissimas res sociales et adhibendo locutiones figurasque 
vitae plañe quotidianae. 

Primogenitus in multis f ra tribus, inter omnes qui Eum fide accipiunt, 
dono sui Spiritus novam fraternam communionem instituit, in proprio 

scilicet Corpore suo, in quo omnes, secundum dona diversa singulis con-
cessa, quasi essent alii aliorum membra, mutua sibi praestarent servitia. 

Ita christiani, sub lumine fidei, praesentem evolutionem mundi cla­
rius perspicere et intelligere possunt et gratia omnino parantur ut validam 
manum fratribus in veritate adiuvandis apponant. 

Ad n. 23. 

Ad n. 25. 
4 Cf. IOANNES X X I I I , Litt. Encycl. Pacem in terris: A.A.S., 55 (1963), p. 258 

5 Cf. IOANNES X X I I I , Litt. Encycl. Pacem in terris: ibid., p. 266. 

1 1 Cf. IOANNES X X I I I , Litt. Encycl. Pacem in terris: A.A.S., 55 (1963), 

pp. 299 et 300. 

1 2 Cf. Mt. 18, 22; 6, 12. 

Ad n. 30. 

1 3 Cf. Iac. 2, 1-10. 

Ad n. 31. 

CAPUT I I I 

QUID SIGNIFICET HUMANA NAVITAS IN UNIVERSO MUNDO 

37. [Problema ponitur]. Praesens rerum evolutio coaetaneis nostris, 
sive in Deum credant sive non credant, multas quaestiones proponit: 
quorsum haec omnia ducunt? Quid humana navitas reapse significat? 
Ad quid tendunt sive singulorum sive societatum nisus? Et si omnia 
finaliter ad mortem destinantur, ad quid valet? 

Pro ómnibus hominibus haec problemata perobscura remanent, quam-
diu in fide peregrinamur, videntes « per speculum in aenigmate » (1 Cor. 
13, 12), id est usque ad ultimum diem. Deus enim, qui nobis illumina-
tiones ac vires omnes quibus indigemus praebuit, ut sánete vi veré et in 
suum Regnum, hic in terris iam inchoatum, intrare possemus, non in 
antecessum omni nostrae curiositati respondit. Attamen cum hae quae­
stiones a salute nostra alienae non sint, credere debemus nos humili ac 
fidenti meditatione verbi divini, impeliente Spiritu Sancto, posse ali-
quam arcanae veritatis intelligentiam impetrare. 

Prima quaedam responsio, satis obvia, in doctrina de homine ad ima-
ginem Dei creato iam continetur, quam doctrinam penitius considerabi-
mus (nn. 38-39). Postquam dein dixerimus quid pro christianis significet 
autonomía rerum terrestrium, ultra progrediemur ad perspiciendum quo­
modo humana navitas et Regnum Dei inter se connectantur (nn. 40-44); 
quae via nos recto tramite ducet ad mysterium universalis dominatus 
Christi (nn. 45-47). 

38. [Testimonium Sacrae Scripturae]. Hoc credentibus certum est: 
hominum navitas, « individualis » et « collectiva », seu ingens summa 
conatuum, quibus homines decursu saeculorum universitati rerum domi­
nan et condiciones vitae socialis meliores reddere aggressi sunt, si recte 
ordinatur, manifesté Dei voluntati respondet. Haec navitas certum sen-
sum habet, nullo modo absurda est, indubitanter bonum pro hominibus 
efficit. 

Ad imaginem enim Dei creatus, homo manda tum accepit ut terram 
sibi subiceret cum ómnibus quae in ea continentur,1 ut creaturae a Deo 
factae dominaretur,2 ut universum mundum in sanctitate et iustitia rege-
ret,3 ut aequitatem et caritatem in societatibus vigere iuberet. Quod qui­
dem sine gravibus difficultatibus et offendiculis ad eífectum non perducet. 
Deus tamen noluit ut vacua essent sapientiae suae opera.4 

Quod testimonium etiam ad opera penitus quotidiana pertinet. Ma-
terfamilias amanter saluti corporis et mentis et animi liberorum suorum 

invigilans, ut valida humana « personalitas » in eis efformetur; opera-
rius utilem laborem praestans et pleniorem socialem iustitiam propu-
gnans; vir doctrinarum peritus, qui leges naturae discernere contendit; 
agrícola, pistor, officiis sedis administra, technicae artis cultor, uno verbo 
hi omnes viri ac mulieres qui, dum vitae sustentationem sibi et familiae 
suae comparant, opera sua ita regunt ut societati opportune ministrent, 
hi omnes iure existimare possunt se suo labore Creatoris opus peragere, 
commodis fratrum suorum inservire, Deo se invitan ti ut libere Secum 
cooperentur veluti responsum daré, et ad consilium divinum in historia 
adimplendum « personali » ratione conferre.5 

Haec assertio pertinet etiam ad mentís humanae opera máxime 
mira, cuius generis sunt machinae ab homine constructae, quae eius 
mandatis obsequentes immensa mundi spatia vincunt atque ipsam cogi-
tationem nostram quasi exsuperant. 

39. [De fide christiana et humanis victoriis~\. Christiani itaque nullo 
modo arbitran tur, ut quidam asseveraverunt,6 opera quae homines vir-
tute pepererunt Dei potentiae opponi, ñeque creaturam rationalem qua­
si aemulam Creatoris exsistere. E contrario victoriae humani generis 
sunt signum magnitudinis divinae et fructus illius ineffabilis consilii 
Dei, qui voluit hominem ad imaginem suam creare. Ita constitutus, homo 
profecto in creaturis mirabilia Dei contemplari debet, sed ultra cum Eo, 
ut creaturae perficiantur, quasi socio labore cooperari. Sicut filiorum illu-
stria facta patrem magnificant, sic victoriae hominum Deum glorificant. 

Unde apparet tantum abesse ut propter christianorum nuntium ho­
mines ab excolendo mundo averian tur, vel ad bonum sui similium negli-
gendum impellantur •— ut quidam obiciunt — sed contra officio haec 
operandi eos arete obstringuntur.7 Re enim vera, quo magis augetur po-
tentia hominum, quo latius extenditur eorum « responsabilitas », eo 
clarius detegere possumus divinae doctrinae altitudinem, efficacitatem 
praesentem, universalitatem. 

Unum tamen manet omnino necessarium, quod per superbiam homi­
nis et inordinatum sui ipsius amorem cotidie in discrimine versatur: 
ut scilicet omnes illae navitates secundum mentem Creatoris ordinentur, 
assumptae et ad perfectionem deductae in Christo; ut cum veraci hu­
mani generis bono congruant; ut homini individuo et in societate pósito 
permittant integrae suae vocationis cultum et impletionem. Haec est 
assertio Apostoli: « Omnia enim vestra sunt, vos autem Christi, Chri­
stus autem Dei » (1 Cor. 3, 22-23). 

40. [De rerum terrestrium autonomía]. Pro credente igitur omnia 
ultimatim vim religiosam induunt, etiam humillima et quotidiana opera: 

[31] « Omne quodcumque facitis in verbo aut in opere, omnia in nomine 
[32] Domini Iesu Christi, gratias agentes Deo et Patri per Ipsum » (Col. 

3, 17). 8 

At multi coaevi nostri vereri videntur, ne vita « concreta » et religio 
nimis arete inter se coniungantur. Periculum reformidant ne exinde 

5 autonomía rerum, hominum, societatum impediatur et libera inquisitio 
veritatis prohibeatur. Quaedam igitur de autonomía rerum terrestrium 
exponenda sunt. 

Si his verbis intelligimus res creatas et ipsas societates propriis legi-
bus propriaque firmitate gaudere, quas homo gradatim dignoscere atque 

io servare debet, talem autonomiam exigere plene fas est: quod non solum 
ab hominibus nostrae aetatis vehementer postulatur, sed cum volúntate 
Creatoris congruit, qui leges physicas et sociales condidit atque hunc 
rerum firmum ordinem voluit. Debent ergo homines hanc exigentiam 
vereri. Inquisitio methodica in omnes doctrinarum partes, si more 

15 humano et secundum normas morales procedit, omni opportuna libér­
tate fruatur oportet. Qui enim, humili et constanti animo, abscondita 
rerum perscrutari conatur, etiam inscius quasi manu ducitur Dei, qui 
omnia sustinet et facit ut sint id quod sunt. Ex altera parte, hae leges 
et haec inventa, si vera sunt, nunquam fidei adversabuntur, cum Crea-

2o tor universorum idem sit ac Deus Sacrae Scripturae, cumque ille qui 
salvos nos fecit et ad vitam suam participandam vocavit, idem sit atque 
ille qui omnia condidit.9 

Hinc deplorare liceat quosdam animi habitus, a sana « scientifica » 
indagatione alíenos, qui pristinis saeculis in ipsa Ecclesia non de-

25 fuerunt. Qui habitus, cum contentionibus et controversiis exinde su-
scitatis, plurium ánimos eo perduxerunt, ut fidem et scientiam inter 
se opponerent. Huiusmodi autem conflictationes et falsae sententiae 
circa concordiam inter res fidei et scientiarum interpretationem, in ad­
iunctis sui temporis consideratae, non ita operóse explicantur; ñeque 

3o errores exclusive catholicorum fuerunt. De quibus casibus non tantum 
doleamus oportet, sed ómnibus viribus connitamur ut, quantum humana 
fragilitas patiatur, talia nunquam iterentur.10 

At si verbis « rerum temporalium autonomía » intelligitur res crea-
tas ac leges sociales e Deo non penderé, eisque hominem sic uti posse 

35 ut ad Creatorem se non referat, nullus credens est qui non sentiat quam 
falsae sint tales sententiae. Creatura enim sine Creatore evanescit. Cete­
rum, omnes qui in Deum credunt, cuiuscumque sunt religionis, vocem et 
manifestationem Eius in creaturarum loquela semper audierunt, et cum 
Psalmista crediderunt caelum et terram laudem Dei cantare et gloriam 

40 Eius enarrare." Immo per oblivionem Dei ipsa creatura obscuratur: 



CONGREGATIO GENERALIS CXXXII 463 

« A Te vultum meum avertens, ita scribit Indius quidam sapiens, litte­
ras tuas perperam computabam earumque sensum non amplius intel-
ligebam ». 

Sub velo itaque eorum omnium quae nos circumstant vitamque 
nostram quotidianam replent, Deus ipse adest, submisse loquens; sed 
ad Eum non attendimus. 

41 . [De ratione inter humanam actionem et Regnum Dei]. Multi 
longius progredi velint. Si unquam homo hoc ipsum assecuturus esset, 
ut mundum plañe sibi subiceret eumque sat apte componeret, quid 
ultra adveniret? Similiter christiani saltem aliquatenus perspicere cu-
piunt, quae sit rationis natura certe vigentis inter terrestrem hominis 
navitatem decursumque humanae historiae, ex una parte, et, ex altera 
parte, ultimum huius historiae terminum, qui pro eis glorioso adventu 
Domini signatur. 

Quibus in rebus magna prudentia uti debemus: in fide enim pro-
gredimur et non in claritate, et quid futuri simus nondum videmus. 

Haec tamen quae sequuntur asseverare possumus. 

42. [Quod homo magis valeat propter id quod est quam propter 
id quod habet]. Quia, statuente Deo, universum ad hominem, homo 
vero ad Christum ordinatur, actiones hominis diudicandae sunt quatenus 
ad hominis incrementum conferunt. 

Revera homo, cum agit, non tantum res et societatem transformat, 
sed seipsum perficit. Multa discit, facultates suas excolit, extra se et 
supra se procedit. Tale incrementum, si recte intelligitur, maioris pretii 
est quam externae divitiae quae colligi possunt: homo magis valet prop­
ter id quod est quam propter id quod habet.12 

Sic ex talentis suis fructum afferens, homo ut servus bonus et fidelis 
Evangelii, mercede dignus est.13 Omne opus bene factum, pulchritudinis 
cultus, contemplatio Dei in mirabilibus suis, quaecumque hominem 
iuvant ut altiores suas facultates augeat, haec omnia per se cum divina 
volúntate congruunt. Regnum quidem Dei thesaurus est, ad quem emen-
dum homo paratus esse debet omnia relinquere; 1 4 et amicitia cum Deo 
plenam abnegationem requirere potest.15 Gratia tamen minime destruit 
naturam, sed perficit, omnia elevando quae in nobis bona inveniuntur. 

Ad hoc enim in Christo vocamur ut, mente et corde humano aliisque 
facultatibus nostris, prout eas his in terris excolere possumus, at a Spi­
ritu Sancto purgatis, collustratis ac penitus transfiguratis, simul frua-
mur, modo quidem communitatis proprio, ipso gaudio Dei, quando Ipse 
se totum nobis donabit nosque Illum ex integra nostra substantia in 
aeternum laudabimus atque amabimus. 

[ 3 3 J 43. [Civitas terrestris et Civitas caelestis\. Simili modo, cum ea 
omnia quae homines ad maiorem iustitiam ampliorem fratemitatem et 
firmiorem amicitiam in socialibus necessitudinibus obtinendas operan-

4 0 tur, non sine connexione cum Regno futuro inveniantur, fides christiana 
non dubitat quin civitati terrestri exemplum proponat ipsius Civitatis 

[34) caelestis, « cuius rex veritas, cuius lex caritas, cuius modus aeternitas ».1 6 

ítem recta socialis corporis ordinatio iure cum Corpore mystico com­
paran potuit.17 

Certocertius, perfectio ordinis socialis omnino diversa est ab aug-
5 mentó Regni Dei, ñeque eum idem esse atque hoc asseverari potest. 

Nihilominus, modus quo societas instituitur ac regitur máximum mo­
mentum habet ad modum agendi humanum ac moralem civium, qui 
exinde facilius aut difficilius ad Regnum Dei accedunt.18 Unde christiani 
inhaesitanter oppignorare se debent ad meliorem ordinem socialem pro-

io movendum. 
Haec itaque bona dignitatis, fraternae communionis, libertatis et 

sponsionis, postquam ea in terris secundum Domini mandatum propa-
gaverimus, postea denuo inveniemus, et mundata ab omni sorde, illu-
minata, transfigurata, cum Christus Patri reddet « regnum aeternum et 

1 5 universale: regnum veritatis et vitae, regnum sanctitatis et gratiae, 
regnum iustitiae, amoris et pacis ».1 9 His in terris Regnum iam in my-
sterio adest; adveniente autem Domino consummabitur.20 

44. [« Caelum novum et térra nova » ] . Ulteriore gressu progredien-
tes, animadvertimus ipsum universum, modo quidem obscuro et mentes 

20 nostras omnino exsuperante, sortis hominis particeps esse factum. 
Propter peccatum hominis, térra fuit maledicta21 et creatura vani-

tati subiecta est,22 non sine influxu Maligni. In Sacrae Liturgiae descrip-
tionibus cum mysterio Redemptoris consociatur térra, quae contremiscit 
moriente Domino et exsultat Illo resurgente: « Resurrexit in eo mun-

25 dus, resurrexit in eo caelum, resurrexit in eo térra. Erit enim caelum 
novum et térra nova ».23 Exspectatio creaturae ad revelationem filiorum 
Dei adspirat; et sicut nos ipsi, primitias Spiritus habentes, exspectamus 
redemptionem corporis nostri, « et ipsa creatura liberabitur a servitute 
corruptionis » (Rom. 8, 19-23). In dispensatione plenitudinis tempo-

3o rum instaurabuntur omnia in Christo, quae in caelis et quae in térra 
sunt.24 « Novos vero cáelos et novam terram secundum promissa ipsius 
exspectamus, in quibus iustitia habitat » (2 Petr. 3, 13). Caelum novum 
et térra nova, quae vidit Ioannes cum sancta civitate Ierusalem nova 
de cáelo a Deo descendente,25 in fine saeculorum consummabuntur et 

35 « quamdam claritatis gloriam suo modo consequentur »,2 6 cum Christus 
tradiderit regnum Deo Patri, ut sit Deus omnia in ómnibus.27 

45. [De universali dominatu Christi]. Fides denique nos docet [34] 
Spiritum Dei saecula labentia regere et, salva hominis libértate, omnia 
in bonum electorum arcana ratione redigere.28 In divino igitur redemp-
tionis consilio omnes humanae actiones locum suum obtinent. 4 0 

Immo Spiritus Dei, qui caritatis vinculum est Patris et Filii, omne 
genus humanum et, per illud, totum universum ad Christum attrahit. Ideo 
omnia, quae supra memoravimus, ultimam suam significationem habent [35] 
in persona Christi, qui verus est Deus et verus homo, Filius unicus Pa­
tris, Verbum per quod omnia creavit, Salvator noster. 

Dilectissimus Dominus et Magister noster, qui venit ut omnes 
homines salvos faceret, atque mitis est et humilis corde,29 idem est 5 
atque Ule qui, « Dei Sapientia », « attingit a fine usque ad finem fortiter 
et disponit omnia suaviter » (Sap. 8, 1 ) . Splendor Patris aeterni, i mago 
Dei invisibilis, primogenitus omnis creaturae, in Illo condita sunt uni­
versa in caelis et in térra, visibilia et invisibilia; omnia per Ipsum et in 
Ipsum creata sunt,30 et Ipse est ante omnes et omnia in Ipso constant.31 10 
Omnia portat verbo virtutis suae.32 Deus qui homo factus est, ut homo 
fieret Deus,33 idem est atque Ule cuius sunt témpora et saecula:34 

« Unus Dominus Iesus Christus per quem omnia et nos per Ipsum » 
(1 Cor. 8, 6) . 

46. [Regnavit a ligno Deus]. Hic quidem universalis Christi domi- 1 5 

na tus, qui totum genus humanum comprehendit, nullatenus imperio 
rectorum huius mundi assimilatur. Ampliore ratione, Ecclesia, huic 
dominatui inserviens, non propriam suam persequitur dominationem. 
Christus ipse omnem terrestrem potestatem pro se abnuit: «Non 
eripit mortalia, qui regna dat caelestia ». Diabolo qui Eum tentavit ut 20 
a via sua Ipsum averteret, iniunxit: « Vade, Satana » (Mt. 4, 1 0 ) . 
Discipulis qui ignem de cáelo super eos invocabant qui renuissent Illum 
recipere, respondit: « Nescitis cuius spiritus estis » (Le. 9, 55). Petro, 
qui gladio Eum defenderé volebat, dixit: « Converte glaudium tuum in 
locum suum; omnes enim qui acceperint gladium, gladio peribunt » 25 
(Mt. 26, 52). Ipse noluit a Patre petere legiones angelorum, qui Eum 
a passione eriperent.35 Per solam crucem regnare voluit, relinquens exem­
plum ut, cum Eo compatientes, cum Eo quoque conregnemus. 

Haec divina dispositio non mutabitur. Christus, qui nullius hominis 
adhaesionem cogit, per Spiritum suum, ad ostium cordis nostri stat et 30 
pulsat, responsum nostrum exspectans. Talis est divinus regnandi mo-
dus, in spiritu famulatus et observantiae erga hominem, quem Deus 
reliquit « in manu consilii sui » (Eccli. 15, 14), ut seipsum tanquam 
donum a Deo accipiens, se rursus ex amore Ei dedat. « Qui fecit te sine 
te, non te iustificat sine te. Fecit nescientem, iustificat volentem ».3 6 35 

30 

47. [Alpha et Omega~\. Hoc est mysterium amoris Dei erga hominem 
simulque totius vocationis hominis. Dominus est finis humanae histo-
riae, qui sensum dat humanis actibus, « punctum médium desideriorum 
historiae ac civilisationis », centrum humani generis, gaudium et pleni-
tudo aspirationum omnium cordium.37 

In Ipso, ut docet Apostolus, electi sumus ante mundi constitutionem, 
et in adoptionem filiorum praedestinati.38 Ule est quem Pater a mortuis 
suscitavit, exaltans collocansque Eum a dextris suis, et quem constituit 
iudicem vivorum atque mortuorum.39 In Eius Spiritu, qui « omnia scru-
tatur, etiam profunda Dei » (2 Cor. 2, 10), subobscure significationem 
plenam historiae humanae prospicere valemus, quae mysterio Eius volun-
tatis respondet: « Instaurare omnia in Christo, quae in caelis et quae 
in térra sunt » (Eph. 1, 10). 4 0 

Dicit Dominus: « Ecce venio cito, et merces mea mecum est, red­
dere unicuique secundum opera sua. Ego sum alpha et omega, primus et 
novissimus, principium et finis » (Apoc. 22, 12-13). 

) 

1 2 Cf. PAULUS V I , Alloc. ad Corpus Diplomaticum, 7 ian. 1965: A.A.S., 57 

(1965), p. 232. 
1 3 Cf. Mt. 25 , 21-23. 

1 4 Cf. Mt. 1 3 , 4 4 . 

1 5 Cf. Mt. 1 6 , 2 4 ; Me. 8 , 3 4 ; Le. 1 4 , 2 6 - 2 7 . 

Ad n. 43. 
1 6 Cf. IOANNES X X I I I , Alloc. Ad Conc., 1 1 oct. 1 9 6 2 : A AS., 5 4 ( 1 9 6 2 ) , 

p. 7 9 4 , ex S. AUGUSTINO, Epist. 1 3 8 , 3 : PL 3 3 , col. 5 3 3 . 
1 7 Cf. Pius X I , Litt. Encycl. Quadragesimo Anno: A.A.S., 2 3 ( 1 9 3 1 ) , p. 2 0 7 . 
1 8 Cf. Const. dogm. Lumen Gentium, Cap. I V , n. 3 6 : A.A.S., 51 ( 1 9 6 5 ) , 

pp. 4 1 - 4 2 . 
1 9 Praefatio festi Christi Regis. 
2 0 Cf. Const. dogm. Lumen Gentium, Cap. I , n. 5 : A AS., 51 ( 1 9 6 5 ) , p. 8 . 

Ad n. 44. 
2 1 Cf. Gen. 3 , 1 7 . 
2 2 Cf. Rom. 8 , 2 0 . 
2 3 Cf. Liturgia romana ex S. AMBROSIO, De fide resurrectionis. 
2 4 Cf. Eph. 1 , 1 0 ; Col. 1 , 2 0 . 
2 5 Cf. Apoc. 2 1 , 1 - 2 . 
2 6 S. THOMAS, Contra Gentiles, I V , 9 7 . 
2 7 Cf. 1 Cor. 15, 2 4 et 2 8 . 

Ad n. 45. 
2 8 Cf. Rom. 8, 2 8 . 
2 9 Cf. Mt. 1 1 , 2 9 . 
3 0 Cf. lo. 1 , 3 . 
3 1 Cf. Col. 1 , 1 5 - 1 7 . 
3 2 Cf. Heb. 1 , 3 . 
3 3 Cf. « theologiam commercii » apud Patres. Cf. etiam 2 Pt. 1 , 4 ; Ga/. 4 , 5 . 
3 4 Cf. Liturgiam Sabbati sancti, in benedictione cerei paschalis. 

Ad n. 46. 
3 5 Cf. Mt. 2 6 , 5 3 - 5 4 . 

3 6 S. AUGUSTINUS, Sermo 1 6 9 , 1 1 , 1 3 : PL 3 8 , 9 2 3 . 

A / « . 47. 
3 7 Cf. PAULUS V I , Alloc. 3 febr. 1 9 6 5 : « Gesü é al vértice delle aspirazioni 

umane, é il termine delle nostre speranze e delle nostre preghiere, é il punto fócale 
dei desideri della storia e della civiltá, é cioé il Messia, il centro dell'umanitá, colui 
che da un senso agli awenimenti umani, colui che da un valore alie azioni umane, 
colui che forma la gioia e la pienezza dei desideri di tutti i cuori... »: L'Osservatore 
Romano, 4 febr. 1 9 6 5 . 

3 8 Cf. Eph. 1 , 4 - 5 . 
3 9 Cf. Act. 2, 3 3 - 3 4 ; 4 , 1 0 ; 1 0 , 4 0 - 4 2 . Cf. etiam Phil. 2 , 8 - 1 0 ; Heb. 1 , 2 ; 2 , 8 . 
4 0 Cf. Col. 1 , 2 0 . 

CAPUT IV 

DE MUÑERE ECCLESIAE IN MUNDO HUIUS TEMPORIS 

48. [Quid huic capiti sit propositum]. Omnia quae a nobis dicta 
sunt de integra hominis vocatione, de hominum communitate, de ultimo 
navitatis humanae sensu, diversis quidem rationibus ad doctrinam Ec­
clesiae pertinent. Hoc tándem capite de ipsa Ecclesia agi tur, quatenus 
ut visibilis communitas in hoc mundo exsistit: ipsa enim hominem a 
superbia simul et a desperatione liberat eique vires affert ut mirabili suo 
fini respondeat. 

Rationibus expositis, ob quas Ecclesia in hoc mundo praesens dici 
debeat (n. 49), et memoratis arctis vinculis quibus ordo creationis cum 
redemptionis ordine coniungitur (n. 50), huius doctrinae principalia con­
sectaria proponemus (nn. 51-52). Muñere dein indicato quod unicuique 
in Populo Dei proprium est (nn. 53-54), explanabimus quomodo et ipsa 
Ecclesia a mundo huius temporis iuvetur (n. 55), necnon quonam spiritu 
animata, hodiernis exigentiis suae missionis responderé cupiat (nn. 56-58). 

49. [Rationes propter quas Ecclesia in hoc mundo praesens esse 
dicenda sit]. Ecclesia, ex Patris « philanthropia » procedens,1 a Christo 
Domino fundata est; virtute autem Spiritus Sancti, mysterium redemp-
tionis, a Verbo incarnato peractum, per saecula repraesentat et applicat, 
doñee Dominus veniat.2 Unicus finis propter quem vivit, est Christi pro­
positum exsequi, ut homines vitam habeant et abundantius habeant,3 et 
filii Dei, qui erant dispersi, congregentur in unum.4 Ipsa est veluti sa-
cramentum intimae cum Deo unionis totiusque generis humani unitatis.5 

Veré novit Ecclesia solum Dei verbum, cui ipsa inservit, respon­
deré profundissimis desideriis humani cordis, quod nutrimentis terre-
stribus nunquam plene satiatur. Novit praeterea hominem, incessanter 
a Spiritu Dei sollicitatum, nunquam circa problema religionis indiffe-
rentem fore, sicut non solum experientia saeculorum ante actorum, sed 
multiplici etiam testimonio nostrorum temporum comprobatur. Semper 
enim homo scire desiderabit, saltem confuse, quae sit significado suae 
vitae, sui conatus, suae mortis. Ipsa praesentia Ecclesiae haec problemata 
in eius mentem revocat. Solus autem Deus, qui hominem ad imaginem 
suam creavit, his quaestionibus responsum praebet, plenissime quidem 
in Revelatione. 

Credentibus enim Revelatio non apparet tanquam « ideología » ad 
instar plurium aliarum, sed ut manifestatio mysterii Dei, quo homini 

simul aperitur sensus propriae exsistentiae, integra scilicet de homine 
veritas. Pro homine summa « realitas » est Verbum Dei caro factum, 
homo Christus Iesus, fons omnis sanctitatis. 

Fundamenta igitur, quibus Ecclesia in mundo praesens innititur sunt 
voluntas Patris et missio quam ipsa a Christo accepit, quibus respondet 
libera hominum adhaesio. 

50. [Ordo redemptionis ordinem creationis assumit]. Ex eo quod 
missio Ecclesiae religiosa est, concludere non licet eam nullo prorsus 
modo universalitatem factorum et problematum attingere, quibus decur-
sus humanae historiae efEcitur. Deus enim qui novissimis temporibus in 
Verbo incarnato se revelavit, ipse est qui omnia creavit et Spiritu suo 
saecula dirigit, hominum corda purificat, et viis ac vicissitudinibus diversis 
eos ad Christum Salvatorem ordinat, aliquando ita ut ipsi id non adver-
tant. Deus enim vult omnes homines salvos fieri, nec aliud nomen est 
sub cáelo da tum hominibus, in quo oporteat nos salvos fieri, praeter 
nomen Christi Iesu.6 

Arctissime igitur historia hominum historia salutis implicatur, et in 
praesenti ac « definitiva » oeconomia ordo redemptionis in se ordinem 
creationis includit. Verbum Patris incarnatione sua totum assumpsit 
hominem, corpus et animam, in eoque totam naturam a Deo creatam, 
materia non excepta, sanctificavit, ita ut omne quod exsistit, suopte 
modo, ad Redemptorem suum clamet. 

Ex hac doctrina dúo maioris momenti consectaria eruuntur. 

51 . [De missione universali Ecclesiae]. Imprimís, cum ordo redemp­
tionis ordinem creationis comprehendat, Ecclesiae ministerium, sub re­
spectu sibi proprio, ad universas res omniaque problemata humana 
necessario extendí tur. 

Quod quidem recte intelligendum est. Christus enim Ecclesiae suae 
nullum mandatum concredidit nullumque finem assignavit, qui ad ordi­
nem politicum, oeconomicum, socialem spectaret. Finis quem ei prae-
fixit ordinis religiosi est.7 Unde sequitur rationem qua Ecclesia de 
rebus humanis iudicat, non esse nisi hunc vel illum modum quo res 
istae ad Regnum Dei referendae sint; quod Regnum quidem futurum 
est, sed iam in terris appropinquavit et propria virtute in hoc mundo 
crescit.8 Cum igitur Ecclesia de his quaestionibus tractet, non se adae-
quat artibus aut particularibus systematibus ad rem socialem spectan-
tibus. Quapropter disciplina eius, licet certas et firmas normas propo-
nat, quae hominis ac societatis magnopere intersunt, formis « institutio-
nalibus » et adiunctis historiéis diversissimis accommodatur. Pariter 
iustam autonomiam rerum, hominum et societatum plene servat: haec 

[ 3 9 ] enim autonomía, significatione iam expósita, voluntati Creatoris re-
spondet. 

[40] Cum magna reverentia Concilium considerat quaecumque vera, bona, 
iusta inveniuntur in diversissimis institutionibus, quas genus humanum 
sibi condidit incessanterque condit. Declarat insuper Ecclesiam, Christi 
vestigia sequentem, nullius generis appetere terrestrem dominationem: 

5 natura sua ad nullam alligatur particularem cultus humani formam aut 
systema politicum, oeconomicum vel sociale; nihil ardentius desiderat 
quam ut omnium bono inserviens, se sub quovis regimine evolvere possit, 
quod iura « fundamentalia » personae ac familiae, necessitates boni com­
munis et libertatem Ecclesiae missionis agnoscat. 

ío At optime etiam novit Ecclesia totum ordinem socialem, peccato vi-
tiatum, donis remediisque indigere divinis, ut exigentiis ab ipso Deo in 
corde hominis inscriptis responderé possit. Praedicatione sua, fermenti 
instar, totam massam humanam in omni campo sublevare potest ac debet. 
Universalitati missionis suae religiosae renuntiare non potest nec sinere 

15 eam arctari aut ad aliquam particularem societatis formam redigi. Quod 
si permitteret, Deo et propterea homini infidelis fieret: gloria Dei, vivens 
homo. 

52. [De unione inter fidem et vitam concretam]. Alterum consecta-
rium, haud minoris momenti, ex inclusione totius creationis in ordine 

20 redemptionis manat. Omnes scilicet navitates humanae, initio sumpto 
a máxime quotidianis, a christianis Spiritu Christi vivifican et cum Regno 
Dei ordinari debent. 

Graviter igitur errent qui scientes nos non habere hic manentem 
civitatem, sed futuram inquirere,9 putent se ideo officia sua terrestria 

25 negligere posse, non attendentes se per ipsam fidem ad eadem implenda 
magis teneri, secundum vocationem qua quisque vocatus est. At non 
minus errent qui, modo inverso, opinentur sese totos negotiis terrestribus 
immergere posse, quasi ista omnino sint extranea a vita religiosa, quippe 
quam in solius cultus actibus et officiis quibusdam moralibus implendis 

30 consistere arbitrentur. Divortium illud quod inter fidem professam et 
vitam quotidianam multorum saepius animadvertimus, inter graviores 
nostri temporis errores recensendum est: scandalum gignit quod tacere 
non possumus. 

Quinimmo christiani semper memores esse debent, ipsius Dei nomine 
35 prophetas publice iniustitiam arguisse et illos qui opprimerentur defen-

disse. Quod verbis saepe vehementibus fecerunt, iniustitiam non tantum 
considerantes tanquam ordinis socialis laesionem aut offensam egentibus 
factam, sed ut legis divinae violationem et proinde Dei sanctitatis insul-

tationem. « Qui despicit pauperem exprobrat Factori eius » (Prov. 17, [40] 
5). 1 0 Dicit Dominus: « Nonne hoc est magis ieiunium quod elegi: 40 
dissolve colligationes impietatis, sol ve fasciculos deprimentes, dimitte 
eos qui confracti sunt liberos et omne onus dirumpe? Frange esurienti 
panem tuum et egenos vagosque induc in domum tuam; cum videris [41] 
nudum, operi eum et carnem tuam ne despexeris » (Is. 58, 6-7). 

Quam doctrinam Dominus noster non minuit sed perfecit, mandans 
ut, aemuli boni Samaritani, ad omnem hominem, praesertim indigentem, 
cum misericordia propius accederemus.11 « Qui non diligit », ita ait loan- 5 
nes, « manet in morte » (1 lo. 3, 14). Si quis dixerit se Deum quem non 
videt diligere, fratrem autem suum quem videt non diligit, mendax est.12 

Quinimmo in die iudicii unusquisque, quod sane mirari debemus, rationem 
reddet de ómnibus quae homini fecerit vel non fecerit, ac si ipsi Christo 
fuissent facta vel non facta.13 io 

Ne igitur dolóse inter se opponantur navitates « professionales » et 
sociales ex una parte, vita religiosa ex altera. Christianus, officia sua tem-
poralia negligens, officia sua negligit erga ipsum Deum suamque aeternam 
salutem in discrimen adducit. 

Gaudeant potius christiani, exemplum sequentes Christi, qui fabri- 1 5 

lem artem exercuit, se omnes suas navitates terrestres exercere posse, 
in unam « synthesim » colligendo conatus humanos « professionales », 
scientificos, technicos et altissima bona religiosa. 

53. [De muñere laicorum]. Sed meminisse oportet non omnes in 
Corpore Christi, quod est Ecclesia, eumdem locum obtinere ñeque idem 2 0 

munus exercendum habere. Totus Populus Dei messianicus mortem et 
resurrectionem Domini coram mundo testifican debet, at modis valde 
diversis. 

Saecularia officia et navitates proprie, quamvis non exclusive, laicis 
competunt. Quamobrem laici primas tenent partes, ubi Ecclesia intrat 25 
in mundum, saepe redarguendum, semper autem vivificandum et sanctifi-
candum.14 Cum igitur christifideles, praesertim laici, sive singuli sive 
consociati, ut cives mundi agunt, non solum leges proprias uniuscuiusque 
disciplinae servabunt, sed veram peritiam in illis campis sibi comparare 
studebunt. Libenter cum hominibus eosdem fines persequentibus coope- 30 
rabuntur. Agnoscentes tum exigentias quas movet viresque quas praebet 
fides, tum instrumenta technica quae eis praesto sunt, incunctanter, ubi 
oportet, nova incepta excogitent atque ad effectum deducant. 

Quocirca sedulo animadvertentur ad christianam conscientiam, iam 
apte formatam, generatim spectare, ut legem divinam in vita civi- 35 
tatis terrenae inscribendam curet; sacerdotum vero esse, non impe-

[41] rium ac dominatum exercere, sed illuminationem et animationem prae-
bere. Ne censeant laici Pastores suos semper plañe peritos esse, ut in omni 
oriente quaestione, etiam gravi, sibi responsum praebere queant, aut 

4 0 illos ad hoc missos esse: ipsi potius, sapientia christiana illustrati et 
doctrinae Magisterii observanter attendentes, propria negotia in se re-
cipiant. 

Pluries ipsa visio christiana rerum eos ad certam solutionem in 
[42] quibusdam rerum adiunctis inclinabit. Alii tamen fideles, non minore 

sinceritate ducti, aliter fortasse de eadem re iudicabunt. In quo casu 
se invicem illuminare satagant, mutuam semper caritatem servantes. 
Cum vero solutio ab utrisque proposita a multis facile connectetur cum 

5 nuntio christiano cuius sunt praecones, etiamsi ipsi hoc non intendant, 
meminerint nemini licere in praefatis casibus auctoritatem Ecclesiae 
obligare. 

Laicorum vero munus multo latius extenditur quam ut mundum 
spiritu christiano animare possint: non solum in tota vita Ecclesiae 

io activas partes gerendas habent, sed in ómnibus, et quidem in media 
consortione humana, Christi testes esse debent. A Spiritu Sancto robo­
rad, interventus Eius audient, qui in ipsa vita máxime quotidiana ho­
minum manifestantur. Cui voci non tantum responderé conentur, sed 
satagant ut eadem vox etiam ab illis audiatur quibuscum iter commune 

15 instituunt, quos libenter ad sociam operam invitabunt. Vincula inter 
homines multiplicando, eumdem panem cum eis dividendo, omnes vene­
rando, cum eis pariter communicabunt amicitiam Illius cui se devove-
runt, et verbis et operibus suis eis infinitum amorem Patris patefacient. 

Quis unquam mensurare poterit quantum valeat hoc testimonium, 
20 vivide expressum in ipsis humillimis ac plañe cotidianis occupationibus? 

54. [De muñere Pas torum]. Pastorum vero, quibus onus moderandi 
Ecclesiam Dei Petro ceterisque Apostolis commissum traditum est, non 
solum munus est, nuntium Christi cum auctoritate praedicare, sed hoc 
ita praestare ut eodem nuntio imbuatur vita « concreta » fidelium, ra-

25 tione habita particularis condicionis atque vitae generum et adiuncto-
rum in quibus iidem vivunt necnon animi culturae qua fruuntur. Quod 
constans et fidum postulat colloquium. 

Nuntium quod profitentur simplicitate et benignitate morum suorum 
testificantes, praesertim ipsius Dei virtutem dispensandam curabunt. 

3 0 Non solum cum fidelibus, sicut oportet, manifestationes Spiritus quae-
rent, sed imprimís per sacramenta dona eiusdem Spiritus ómnibus di-
spertient. Nihil profecto hominibus prodesset cognoscere legem Dei, 
cuius plenitudo est caritas, si fortitudinem eam adimplendi non habe-

rent. Nunc autem sine Christo et sine dono Spiritus, homo nihil potest [42] 
ad salutem.15 35 

Munus pastorale fontem et fastigium suum in sacra Liturgia attin-
git, praeprimis in eucharistico sacrificio, in quo opus nostrae redemptio-
nis exercetur,16 nos autem fidem nostram in victoriam Christi super 
peccatum et mortem profitemur, et operante Spiritu Sancto in illud quod 
sumimus transimus.17 40 

Ecclesia iam sola sua praesentia, cum ómnibus quae continet donis, 
inexhaustus fons est illarum virtutum, quarum mundus hodiernus máxi­
me indiget. 

55. [Quomodo Ecclesia a mundo hodierno iuvetur]. Ecclesia autem 
[43] 

non ignorat quantum ex humani generis historia utilitatis acceperit. 
Experientia praeteritorum saeculorum, profectus scientiarum, the-

sauri in variis cultus humani formis absconditi ipsius hominis naturam 
planius manifestant novasque vias ad Veritatem aperiunt. Quapropter 5 
nostris temporibus, in quibus res citissime mutantur et cogitandi modi 
valde variantur, Ecclesia, ad missionem suam adimplendam, peculiari-
ter eorum auxilio indiget qui viven tes in mundo, varias institutiones et 
disciplinas callent earumque intimam mentem intelligunt, sive de cre-
dentibus sive de non credentibus agatur. Totius Populi Dei est, praeser- 10 
tim vero theologorum, adiuvante Spiritu Sancto, varias loquelas nostri 
temporis auscultare, discernere, et interpretari easque sub lumine verbi 
divini diudicare, ut revelata Veritas semper penitius percipi, melius in-
telligi et aptius proponi possit, ita nempe ut omnes cultus humani for-
mae omnesque nationes ad inscrutabiles divitias Christi accederé possint. 15 

Quocirca notetur coaetaneos nostros magis magisque bonis autono-
miae affici. Unde illud quod plurimi non credentes adhuc ab Ecclesia 
exspectant, non est manifestatio cuiusdam veritatis mere humanae, quam 
ab aliis fontibus quaerunt, sed ostensio mysterii hominis prout ex revela­
tione Christi elucet. Sane doctrinis abstractis difficulter adhaerent, sed 20 
fraterno testimonio, quod eis in eorum « concreta » vita proponitur et 
libertatem eorum nullo modo offendit, facile moventur. Talis autem 
agendi ratio multo plura a christianis exigit: etiam hoc modo Ecclesia 
a mundo iuvatur. 

56. [De temporum vicissiiudinihus]. Populus Dei minime ignorat 25 
membra sua, sive clericos sive laicos, decurrente multorum saeculorum 
serie, Spiritui Dei non semper fuisse fideles, et etiam hac aetate, nuntium 
a se prolatum suam infirmitatem longe excederé: quae quidem res semper 
ita se habebit. Haec enim est condicio totius Populi ad Terram promis-

[43] 30 sam peregrinantis, ut lex salutis in humanitatem peccatricem intret in 
eaque velut incarnetur. Ecclesia vero ab Evangelio iudicatur. 

Mirum non est Ecclesiam, cum vita hominum penitus immixtam 
eorumque historiae intextam, omni saeculo apparuisse quibusdam rugis 
maculatam. Ut in facie sua splendorem dilectissimi Domini ac Magistri 

35 sui clarius effulgendum curaret, hoc Concilium convocavit. 
Ut de eius infirmitatibus aequum iudicium feratur, semper adiuncta 

temporum et locorum inspicienda sunt et de anteactis, mente antiquorum 
neglecta, sententiam pronuntiare non licet. Varia eius modi adiuncta, 
verbi gratia necessitas defendendi fidem contra quosdam cogitandi mo-

40 dos tune Ecclesiae adversos, vel deficiens comprehensio apud quosdam 
fideles, sive clericos sive laicos, in aliquibus regionibus effecerunt, ut 
communitas christianorum apparuerit, praesertim apud illos quos tamen 
speciali modo aestimat atque diligit Ecclesia, pauperes scilicet et afflic-

[44] tos, tanquam árnica divitum et praepotentium, socia illorum qui alios op-
primebant, protectrix eorum qui « immobilismo » favebant. Suspiciones 
eiusmodi ab adversariis inter populos propagatae, Ecclesiae etiam hodie 
gravia detrimenta afferunt, cordaque multorum ab ea avertunt. Quae 

5 omnia firmo animo auferri debent, ut Ecclesia tanquam Ecclesia omnium 
agnoscatur. 

57. [De communione fraterna in spiritu paupertatis aedificanda]. 
Meminerint igitur christiani unicum suum exemplum quod sequantur, 
oportere esse Christum. Hoc sentiant in se quod et in Christo Iesu, qui 

10 propter nos egenus factus est, cum esset dives, ut Illius inopia nos divi­
tes essemus.18 Hic spiritus caritatis et paupertatis, quem exprimere debent 
omnes Ecclesiae compages, regalem demonstrat ómnibus christianis viam, 
qui cordi habebunt pati cum patientibus, gaudere cum gaudentibus, flere 
cum flentibus, uno verbo ómnibus omnia fieri.19 Christiani qui in fra-

5 tribus Christum agnoscunt, in copiis et opulentia quiescere non possunt, 
quamdiu tot homines egestate et fame vexantur. 

58. [De spe Populi Dei]. Ecclesia vero árnica omnium esse exoptat, 
praesertim humilium et pauperum necnon eorum qui eam persequuntur. 
Gaudet cum videt fermentum evangelicum, a Spiritu indesinenter vivifi­

co catum, in toto genere humano operari. Scit quidem Ecclesia se esse tem-
plum Spiritus Sancti, Sponsam Christi, Matrem fidelium, quae non ob-
stantibus propriis infirmitatibus, ex misericordissimo Domini sui amore, 
mansit, manet, manebit fidelis suo Sponso. Pariter novit, quo magis suae 
missioni totis viribus fidelem se comprobaverit, totumque nuntium evan-

25 gelicum opportune importune praedicaverit, eo plures persecutiones se 



CONGREGATIO GENERALIS CXXXII 475 

passuram esse: « Non est servus maior domino suo. Si Me persecuti sunt, 
et vos persequentur » (lo. 15, 20). 

Ecclesia intime coniuncta cum mundo, qui eam conspicit eamque 
aliquando etiam intemperanter interpellat, in multiplicibus eius interro-
gationibus invitationem Spiritus discernere eique generóse responderé 
studet. A dilectissimo Domino et Magistro suo suppliciter petit, ut virtu-
tem et animum sibi conservet atque adaugeat, ut sese necessitatibus 
« concretis » suae missionis in mundo huius temporis perfectius adaequat. 
Ipsi soli se committit. 

religieux, surnaturel. Le sens de toutes ses activités, jusqu'au dernier canon de 
son Code, ne peut étre que d'y concourir directement ou indirectement ». 

8 Cf. Const. dogm. Lumen Gentium, Cap. I , n. 5 : A.A.S., 51 (1965), p. 7. 

Ad n. 52. 
9 Cf. Heb. 13, 14. 
1 0 Cf. etiam Vrov. 14, 31 . 
1 1 Cf. Le. 10, 36-37. 
1 2 Cf. 1 lo. 4 , 20. 
1 3 Cf. Mt. 25, 31-46. 

Ad n. 53. 
1 4 Cf. Pius XI I , Alloc. La elevatezza, 20 febr. 1946: A.A.S., 38 (1946), 

p. 149. « Sotto questo aspetto, Venerabili fratelli, i fedeli, e piú precisamente i 
laici, si trovano nella linea piü avanzata della vita della Chiesa; per loro, la Chiesa 
é il principio vítale della societá umana (...). Essi sonó la Chiesa ». 

Ad n. 54. 
1 5 Cf. lo. 15, 5. 
1 6 Cf. Const. De Sacra Liturgia, n. 2: A.A.S., 56 (1964), p. 97. Necnon secreta 

dominicae IX post Pentecosten. 
1 7 Cf. Const. dogm. Lumen Gentium, cap. I I I , n. 26 : A.A.S., 51 (1965), 

p. 32, ex S. LEÓN. M., Sermo 63, 7 (PL 54, 357). 

Ad n. 57. 
1 8 Cf. Phil. 2, 5 et 2 Cor. 8, 9. 
1 9 Cf. Rom. 12, 15; 1 Cor. 9, 22. 



CONGREGATIO GENERALIS CXXXII 477 

PARS I I 

DE QUIBUSDAM PROBLEMATTBUS URGENTIORIBUS 

59. [Prooemium]. Concilium, postquam exposuit quid sit homo 
necnon ad quodnam munus, sive singulare sive commune, in terris adim-
plendum sit vocatus, omnium nunc ánimos ad quasdam urgentiores huius 
temporis necessitates convertit, quae máxime genus humanum afficiunt. 

ínter multa quae hodie sollicitudinem Pastorum excitant haec prae­
sertim recolere iuvat: matrimonium et familiam, cultum humanum 
(la culture), vitam oeconomicam-socialem ac politicam, coniunctionem 
familiae populorum et pacem; ut circa singula clarescant principia et 
lumina a Christo manantia, quibus christifideles ducantur omnesque 
homines illuminentur in tot implicatorum problematum solutione quae-
renda. 

CAPUT I 

DE DIGNITATE MATRIMONII ET FAMILIAE FOVENDA 

60. [De matrimonio et familia in mundo hodierno]. Salus personae 
et societatis humanae arete cum fausta condicione communitatis fami-
liaris connectitur. Ideo christiani de ómnibus subsidiis quibus hodie 
genus humanum, in vita aestimanda et colenda, progreditur et coniuges 
atque parentes in praecellenti suo muñere adiuvantur sincere gaudent 
et meliora exinde beneficia pro matrimonio et familia exspectant atque 
promoveré student (A). Non ubique tamen huius institutionis dignitas 
eadem claritate illucescit, siquidem in quibusdam regionibus polygamia 
aliisve fallacibus formis obscura tur; amor nuptialis insuper non semel in 
certa hominum consortione quae «erotismo » atque proclivitate ad 
« hedonismum » et « egoismum » infecta est, a sacra sua índole desti-
tuitur. Praeterea, cum nostra aetate tot ac tanta citius crescant et mu-
tentur, necessitudines oeconomicae et sociales non leves pro vita fami­
liae inducunt commotiones et incertitudines. Accedit in pluribus orbis 
partibus praerapidum incrementum demographicum. Unde ardua pro-
blemata exorta sunt quae passim angorem et crisim quamdam con-
scientiarum invexerunt (B). Verumtamen matrimonialis familiarisque 
instituti vis et robur ex eo quoque apparent, quod variae et profundae 
immutationes societatis hodiernae illud funditus evertere non potuerunt, 
sed potius veram eius naturam plurium oculis manifestaverunt (C). 

Christifideles, praesens tempus redimentes 1 atque aeterna a muta-
bilibus formis discernen tes, bona familiae, tum propriae vitae testimonio 
tum concordi actione cum hominibus bonae voluntatis, diligenter pro-
moveant, et sic, interceptis difficultatibus, providebunt familiae neces-
sitatibus et commodis, quae novis temporibus conveniunt (D). 

61. [De sacra matrimonii et familiae índole]. Communitas coniu-
galis a Creatore condita suisque legibus instructa, foedere coniugii seu 
irrevocabili consensu personali instauratur (A). Ita actu humano, quo 
sese mutuo tradunt atque accipiunt sponsi, etiam coram communitate 
institutum oritur, lege divina firmatum; quod vinculum sacrum respectu 
boni personarum non amplius e solo singulorum arbitrio pendet. Ipse 
vero Deus, caritatis suae consilio, variis bonis ac finibus matrimonium 
instruxit (B); quae omnia pro generis humani continuatione, pro singu­
lorum familiae membrorum felicitate terrena ac salute aeterna, pro 
stabilitate et pace, progressu et prosperitate totius humanae societatis 
maximi sunt momenti. Amore autem coniugali, generoso atque conscio, 
quemadmodum extra legitimam unionem existere nequit, animetur opor-
tet ipsum institutum matrimonii, quod ad procreationem et educationem 
prolis ordinatur, quibus veluti fastigio, completur et coronatur (C). Vir 
itaque et uxor, qui foedere dilectionis « iam non sunt dúo, sed una 
caro » {Mt. 19, 6), intima animorum, corporum atque operum coniunc-
tione mutuum sibi adiutorium et servitium praestant, sensumque suae 
unitatis experiuntur et semper plenius adipiscuntur. Quae intima unió, 
ex ipsa coniugalis amoris natura, plenam coniugum fidem exigit atque 
indissolubilem eorum unitatem urget. 

Christus Dominus hanc multiformem dilectionem, e divino caritatis 
fonte exortam et ad exemplar suae cum Ecclesia unionis constitutam, 
benigne et abundanter benedixit. Sicut enim Deus olim foedere dilectio­
nis et fidelitatis populo suo occurrit,2 ita nunc Salvator hominum Eccle-
siaeque Sponsus,3 in sacramento matrimonii fidelibus coniugibus obviam 
venit (D). Manet porro cum eis, ut quemadmodum Ipse dilexit Eccle­
siam et semetipsum pro ea tradidit4 ita et coniuges, mutua deditione, se 
invicem perpetuo diligunt. Amor coniugalis, qui christiana « ascesi » 
dirigitur atque nobilitatur, in divino amore, qui etiam virgines colit, 
assumitur ac virtute redemptiva Christi Ecclesiaeque salvifica actione 
ditatur, ut efficaci ter ad Deum ducat. Quapropter christifideles ad sui 
status officia et dignitatem peculiari veluti consecrantur et roborantur 
sacramento;5 cuius virtute munus suum coniugale explentes, gradatim 
ad plenam humanae personae perfectionem mutuamque sanctificationem, 
ideoque communiter ad Dei glorifica tionem accedunt. Unde per ipsos 

parentes, filii, immo et omnes in familiae convictu degentes, sanctitatis [47] 
atque salutis viam facilius invenient (E). Coniuges autem, dignitate ac 
muñere paternitatis et maternitatis ornati, educationis officium diligenter 
adimplebunt, et laborem domesticum matris, cuius amantissima cura [48] 
iuniores praesertim liberi naturaliter indigent, spernere non sinent sed 
magni aestimabunt. 

Liberi (F), ut viva familiae membra, ad sanctificationem parentum 
suo modo conferunt. Gratae etiam mentis affectu, pietate atque fiducia 5 
beneficiis parentum respondebunt ipsisque in rebus adversis necnon in 
senectutis solitudine filiorum more assistent. Familia proinde christiana, 
cum ex matrimonio ut imagine et participatione foederis dilectionis 
Christi et Ecclesiae exoriatur,6 vivam Salvatoris in mundo praesentiam 
atque germanam Ecclesiae naturam ómnibus hominibus patefaciat, tum 10 
coniugum amore, generosa fecunditate, unitate atque fidelitate, tum 
omnium membrorum suorum amabili cooperatione. 

Parentum ius procreandi prolem (G) eamque educandi, prae ceteris 
in religione, secundum propriae conscientiae praecepta, omnino in tuto 
ponatur. Civilis autem societas, quae tune floret cum ipsa floret familia, 1 5 

sanctuarium familiae omni quo possit modo revereatur atque inviola-
tum servet, necnon prosperitati omnique incremento societatis dome-
sticae faveat (H). 

62. [De amore coniugali]. Pluries verbo divino sponsi atque coniu­
ges invitantur, ut casto amore sponsalia et indivisa dilectione coniugium 20 
nutriant atque foveant.7 Plures quoque nostrae aetatis homines verum 
amorem inter maritum et uxorem magni faciunt (A). Ille autem amor, 
utpote actus eminenter humanus, cum in personam dirigatur ab eaque 
terminetur, corporis animique motus peculiari dignitate ditare eosque 
tamquam elementa ac signa specialia coniugalis amicitiae nobilitare valet. 25 
Hunc amorem Dominus, supremo gratiae dono, quo christifideles filii 
Dei vocantur, ornare et elevare dignatus est. Talis amor, humana 
simul et divina consocians, coniuges ad liberum et mu tuum sui ipsius 
donum, tenero affectu et opere probatum conducit; vitae coniugalis 
quotidiana officia et sacrificia pervadit; 8 immo ipse generosa sua ope- 30 
rositate perficitur et crescit (B). Longe igitur exsuperat meram « eroti-
cam » inclinationem, quae, « egoistice » exculta, citius et misere eva-
nescit (C). 

Haec dilectio proprio opere exprimitur et perficitur. Actus proinde, 
quibus coniuges intime et ordinatim inter se uniuntur, honesti sunt et, 35 
modo veré humano perpetrati, donationem mu tuam plenam significant 
et fovent. Amor ille fide ratus et in Christo sanctus est, atque, inter 

[ 4 8 ] prospera et adversa, indissolubiliter fidelis. Quapropter christiani cete­
rique legitimo coniugio dediti ómnibus exemplo sint in abstinendo ab 
omni illicito opere, máxime ab illo quo coniugalis fides adulterii divor-
tiique lúe misere proditur (D). Cum vero ad officia vitae christianae 
constanter peragenda virtus insignis requiratur, coniuges, gratia ad vi-

[ 4 9 ] tam sanctam robora ti, firmitatem amoris, magni tudinem animi et spiri­
tum sacrificii assidue colent et oratione impetrabunt. 

Ut autem germanus amor coniugalis in mundo magni aestimetur 
atque sana circa eum opinio publica efformetur, christifideles honéstate 

5 suae vitae, filiorum praesertim educatione, eminere debent atque in 
necessaria renovatione « culturali », psychologica et sociali partes suas 
agere. Ordo socialis postulat ut sedulo et incessanter ómnibus procure-
tur bonum quo, in familia veré unita nati, ibi enutriantur atque edu-
centur, ita ut liberi, ad aetatem adultam provecti, plena officii sui con-

10 scientia (responsabilité) vocationem suam etiam spiritualem sequi ac 
vitae statum eligere valeant, in quo, suo tempore, si nuptiis iunguntur, 
familiam propriam, in condicionibus moralibus, socialibus et oecono-
micis ipsi propitiis, condere possint. Curandum quoque est ut iuvenes 
suo tempore apte de amoris dignitate, muñere et opere, potissimum in 

15 sinu ipsius familiae, instruantur et, castitatis cultu instituti, convenienti 
aetate ab honestis sponsalibus ad legitimas nuptias transiré possint. 
Parentum aliorumve tu torum est se iunioribus prudenti consilio, ab eis 
liben ter audiendo, duces praebere, caven tes tamen ne iniusta coactione, 
ñeque directa ñeque indirecta, ad matrimonium ineundum aut partem 

20 eligendam adigant. Varia opera, praesertim familiarum consociationes, 
iuvenes ipsosque coniuges, praecipue recens matrimonio iunctos, doctri­
na et actione confirmare eosque ad vitam socialem, ecclesiasticam atque 
apostolicam formare satagent. 

63. [De matrimonii fecunditate] (A). Talis est matrimonii et amoris 
25 coniugalis Índoles, ut ex semetipsis ad prolem procreandam simul et 

educandam ordinentur (B). Unde verus amoris coniugalis cultus tota-
que vitae familiaris ratio inde oriens eo tendunt (C), ut coniuges forti 
animo dispositi sint ad cooperandum cum amore Creatoris atque Salva-
toris, qui per eos Suam familiam in dies dilatat et ditat. 

30 Matrimonium autem, licet in prolem ordinetur (D), non est merum 
procreationis institutum; sed natura foederis indissolubilis inter perso­
nas bonumque prolis exigunt, ut mutuus etiam coniugum amor recto 
ordine proficiat et maturescat (E). Si proles, saepius tam optata (F), 
deficiat, matrimonium vim suam fundamentalem suamque indissolubi-

35 litatem non amittit, verum coniuges ad multiformem fecunditatem spiri-



CONGREGATIO GENERALIS CXXXII 481 

tualem invitat. Aequalis quoque dignitas personalis cum mulieris tum [49] 
viri, in mutua atque plena dilectione agnoscenda, unitatem matrimonii 
a Domino confirmatam luculentius patefacit (G). 

Sciunt coniuges (H), in familia condenda et ducenda, non ad arbi-
trium suum procederé sibi licere, sed conscientia se regi deberé quae 4 0 

lege Dei recte informetur, necnon suum esse prolis numerum secundum 
Dei dona verique amoris indicationem determinare. Qua in re iugi vigi­
lan tia et docilitate erga Deum (I), communi consilio atque conatu (J) 
prudens iudicium sibi efformabunt (K), intendentes salutem mentis ac [ 5 0 ] 
corporis, dignoscentes temporum et status vitae condiciones tum paeda-
gogicas tum oeconomicas (L), ac denique rationem servantes boni ipsius 
familiae, societatis temporalis (M) et Ecclesiae necessitatum. Ita fideles 
divinum consilium implentes, Creatorem glorificant, seipsosque in Christo 5 
perficiunt cum procreandi muñere generosa, humana et christiana officii 
onerisque conscientia (N) funguntur. Coniuges omnes qui tali modo 
muneri sibi a Deo commisso satisfaciunt (O), aestimationem omnium 
revera merentur. Quod inter peculiari modo memorandi sunt illi qui, 
divinae Providentiae confidentes, prudenti communique consilio, magno i° 
animo prolem congruenter educandam etiam numerosiorem suscipiunt.9 

Qui omnes, affectu compari, mente consimili et mutua sanctitate adu­
na ti,1 0 suo quisque modo conferunt ad mundi ornatum et Ecclesiae 
augmentum.11 

64. [Deus dominus vitae]. S. Synodus novit (A) coniuges saepe 15 
multis et gravibus praepediri difficultatibus oeconomicis, socialibus-
psychologicis, civilibus aliisque (B), quibus permanentibus amor coniu-
galis, in sua integritate et harmonia difficulter excoli potest (C). Non sem­
per statim clare apparet quomodo germaní amoris cultus, quo cessante 
coniuges saepe sibi velut extranei fiunt, componatur (D) cum exigentiis, 20 
quibus saltem ad tempus numerus prolis augeri nequit. Ubi autem intima 
vita coniugalis abrumpitur, bonum fidei in discrimen vocari et bonum 
prolis pessumdari potest: tune enim educatio liberorum necnon fortis 
animus ad prolem ulteriorem suscipiendam periclitan tur (E). 

Sunt qui his difficultatibus solutionem faciliorem temeré afferrunt, 2 5 

immo ab occisione non abhorrent (F). Deus autem, Dominus vitae, offi­
cium atque munus servandi vitam hominibus commisit necnon praecel-
lens ministerium, quo ubertas vitae humanae colatur atque augeatur. 
Vita igitur in útero iam concepta máxima cura tuenda est; abortus vero 
quo innocenti vita iniuste aufertur, necnon infanticidium nefanda sunt 3 0 
crimina. 

Coniuges, vitae ministri Deique cooperatores, spiritu generoso im-

31 

buti, quo in adimplendo suo muñere sacrificia non aspernantur, leges 
vitae coniugalis pie custodient (G). Revelatione illuminati et dóciles erga 
Magisterium, sedulo scrutabuntur Dei de vita coniugali ordinanda volun­
tatem, quae per Eiusdem donorum naturam et harmoniam manifestatur.12 

Ad quam voluntatem divinam clarius detegendam et penitius perspicien-
dam, sensus christianus fidelium, recta omnium hominum conscientia 
necnon sapientia ac peritia eorum qui in sacris disciplinis et profanis de 
homine scientiis versati sunt, efficaciter conferunt (H). Facultas humana 
generandi, mirabiliter exsuperans ea quae in inferioribus vitae gradibus 
fiunt, necnon ipsi actus vitae coniugali proprii, secundum germanam di­
gnitatem humanam ordinati, magna observantia reverendi sunt (I). Ideo-
que coniuges, legi divinae inhaerentes, fortes in fide et gratia Christi 
suffulti, constanter omnia officia sua implenda ex aequo -temperabunt. 
Insigni suo muñere ita fungentur, ut in tota eorum vita caritas divina 
semper efflorescere plenamque ubertatem suam attingere valeat. 

Ita Dei vivi volúntate homines, ad Eius imaginem facti, in vero 
ordine personarum constituti sunt ut, Christum, vitae principium,13 se-
cuti, in sacrificiis et gaudiis vocationis suae, illius testes fiant mysterii 
amoris, quod Dominus morte et resurrectione sua mundo revelavit (J) . 

NOTAE 
Ad n. 60. 

1 Cf. Eph. 5 , 1 6 ; Col. 4 , 5. 

Ad n. 61. 
2 Cf. Os. 2; Ier. 3 , 6 - 1 3 ; Ezech. 1 6 et 2 3 ; Is. 5 4 . 
3 Cf. Mt. 9 , 1 5 ; Me. 2 , 1 9 - 2 0 ; Le. 5 , 3 4 - 3 5 ; lo. 3 , 2 9 . Cf. etiam 2 Cor. 

1 1 , 2 ; Eph. 5 , 2 7 ; Apoc. 1 9 , 7 - 8 ; 2 1 , 2 et 9 . 
4 Cf. Eph. 5, 25. 
5 Cf. Pius X I , Litt. Encycl. Casti Connuhü: A.A.S., 22 ( 1 9 3 0 ) , p. 5 8 3 . 
6 Cf. Eph. 5, 3 2 . 

Ad n. 62. 
7 Cf. Gen. 2 , 2 2 - 2 4 ; Prov. 5, 1 5 - 2 0 ; 3 1 , 1 0 - 3 1 ; Toh. 8 , 4 - 8 ; Cant. 1 , 2 - 3 ; 

1 , 1 6 ; 4 , 1 6 - 5 , 1 ; 7 , 8 - 1 4 ; 1 Cor. 7 , 3 - 6 ; Eph. 5 , 2 5 - 3 3 . 
8 Cf. Pius X I , Litt. Encycl. Casti Connuhü: A.A.S., 22 ( 1 9 3 0 ) , pp. 5 4 7 et 5 4 8 . 

DENZ. 3 7 0 7 . 

Ad n. 63. 
9 Cf. Pius X I I , Alloc. Tra le visite, 2 0 ian. 1 9 5 8 : A.A.S., 5 0 ( 1 9 5 8 ) , p. 9 1 . 
1 0 Cf. Sacramentarium Gregorianum: PL 7 8 , 2 6 2 . 
1 1 Cf. ibid., col. 2 6 1 . 

Ad n. 64. 
1 2 Cf. S . AUGUSTINUS, Be Civ. Dei, X X I I , 2 4 : PL 4 1 , 7 9 0 - 7 9 1 . 
1 3 Cf. Rom. 5, 1 5 et 1 8 ; 6 , 5 - 1 1 ; Gal. 2 , 2 0 . 

CAPUT II 

DE CULTUS HUMANI PROGRESSU R I T E PROMOVENDO 

Sectio 1: De cultus humani condicionibus in mundo hodierno 

65. [Condicionum vitae diversitas]. Ad veram plenamque humanita-
tem homo nonnisi per « culturam » accedit, hoc est dona proprii animi 
corporisque explicando necnon ipsum orbem terrarum humaniorem red-
dendo. Bona « culturae » huiusmodi, cum sint ordinis potissimum spiri-
tualis, secus ac bona mere materialia, a pluribus sine exceptione possi-
deri et sic efücacius ad unificationem humanitatis conferre possunt. 

Ex diversó autem modo utendi rebus, laborem praestandi et sese ex-
primendi, religionem colendi moresque formandi, statuendi leges et iuri-
dicas institutiones, augendi scientias et artes atque colendi pulchrum, 
diversae oriuntur communes condiciones vivendi et diversae formae com-
ponendi bona vitae. Ita ex traditis institutis efficitur patrimonium cuique 
humanae communitati proprium. Ita etiam constituitur consortionis ratio 
(milieu) definita et histórica, semper melior efücienda, in quam homo 
cuiuscumque gentis vel aetatis inseritur, et ex qua bona ad humanum 
civilemque cultum promovendum haurit. 

66. \_De novis vivendi formis]. Nostra vero aetate, ad huiusmodi cul­
tum perficiendum ampliusque spargendum novae patent viae. Quas pa-
raverunt ingens augmentum scientiarum naturalium et humanarum, 
etiam socialium, incrementum technicarum artium, necnon progressus 
in excolendis et recte disponendis instrumentis quibus homines inter se 
communicant. Hinc mens hominis hodierni particulari nota signa tur: 
vitae consuetudines et mores in dies magis uniformes efEciuntur, dum 
novi modi sentiendi, agendi otiaque implendi apud « collectivitatem » 
quamdam latissime divulgantur (mass-culture). Aucta simul commercia 
inter varias gentes societatisque coetus thesauros diversarum cultus hu­
mani formarum ómnibus et singulis latius aperiunt, et sic universaliorem 
provehunt cultus ingenii rationem. 

67. [Homo, auctor cultus humani]. In hac transformatione, homines 
cuiusvis coetus vel nationis magis in dies conscii fiunt se proprii et suae 
communitatis humani cultus artifices atque auctores esse. Quod pro illis 
adhuc maioris ponderis est. Ipsa enim humana dignitate, spirituali et 
sociali, vocantur ut ingenium suum in histórica hominum communitate, 
suo consilio et libértate, non sine sudore perpoliant, exprimant atque cum 
ea communicent; simul autem ut mundum in quo vivunt investigent, sub 


